
RI NAB'E CARTA RI
XUTZ'IB'AJ RI SAN PABLO

CHKE RI KOJONELAB' A]J
CORINTO

Ri apostol Pablo kuchap u tz'ib'axik jun carta
chke ri qachalal kojonelab' aj Corinto
1In wa', ri Pablo, in sik'im rumal ri Dios rech
kinok che apostol, jun chke ru taqo'n ri Jesucristo.
Je wa' nu b'anik rumal chi are u rayib'al ri Dios.
Ri in, wachi'l ri qachalal Sdstenes, 2 kintz'ib'aj b'i
wa' we wuyj ri' chke ri gachalal kojonelab' che ri
Dios ri e k'o pa ri tinimit Corinto, ri e rech ri Dios
rumal chi xa e jun ruk' ri Cristo Jesus. Ri Dios e u
sik'im rech kéb'an ch'ajch'oj che ri kanima’, keq'ax
k'u pu q'ab’ ri Are' junam kuk' konojel ri kakib'ij
chi e kojoninaq che ri Qajaw Jesucristo ri e k'o pa
ronojel tinimit. RiJesus are Kajawrie are', xuquje’'
ri Qajaw uj. 3 Are ta b'a’ ri Dios ga Tat xuquje' ri
Qajaw Jesucristo kutoq'ob'isaj i wéch, kub'ano chi
kuxlan riiwanima'.

Ri apostol Pablo kumaltioxij che ri Dios chi u
toq'ob'isam ki wach ri kojonelab' aj Corinto
4Ronojel q'ij kinya maltioxinik che ri Dios rumal
iwech, rumal chi sib'alaj nim ri toq'ob’ u yo'm
ri Are' chiwe xa rumal ri Cristo Jesus. > Rumal
k'u rech chi xa ix jun ruk' ri Cristo, ri Dios u
yo'm chiwe ronojel u wach je'lalaj taq tewchib'al
ajchikaj. Ri Are' xuya chiwe ronojel u wéch eta-
manik, xuquje' xuya chiwe chi kixkowinik kitzijoj

wa' we etamanikri'. 6 Rumal ri', ri qa tzijom chiwe
chrij riCristo, qas q'alajwa' pariik'aslemal kamik.
7Je ri' man k'o td jun u wach tewchib'al ajchikaj ri
mat yo'm chiwe rumal ri Dios, ix ri', ri ix eyeninaq
che ri q'jj ri kdpe na ri Qajaw Jesucristo, kuk'ut
k'u rib' chqawéch. 8 Ri Are' kub'an na chi gas
kijikib'a ri iwanima' pa ri i kojonik k'a kak'is na
ronojel, rech man k'o td mak karigtaj chiwij pa ri
q'ij ri kdpe nari Qajaw Jesucristo. 9Ri Dios amaq'el
ronojel q'ij kub'an ri kuchi'j u b'anik. Are k'u ri
Are' xixsik'inik rech xa junam i wéch ruk' ri u
K'ojol Jesucristo ri Qajaw.

Waral kdgasik'ij wi ri pixb'enik ri xuya ri ap0stol
Pablo chke ri kojonelab'ri xaq Kkdkitasala Kib'

10 Qachalal, kixinb'ochi'j pa ru b'i' ri Qajaw Je-
sucristo chi kib'an utzil chixol. Chijunamaj b'a’
1 wich, xa k'u mitasala iwib'. Xane rajwaxik chi
junam ix kK'o wi, chi kijunamaj riichomanik, rech
xXa junam ri i rayib'al. 11 Qachalal, kinb'ij wa'
chiwe rumal chi jujun chke ri rachalaxik ri nan
Cloé ki b'im chwe chi k'o ch'oj chixol. 12 Ri kwaj
kinb'ij chiwe, are 1a' chi ri ix chijujunal jalan wi ri
kib'jj. K'o jun ri kub'ij: “Ri in, in K'o ruk' ri Pablo,”
—kaécha ri'. Jun chik kub'ij: “E ri in, in k'o ruk’ ri
Apolos,” —Kkécha'. Jun chik kub'ij: “In ri', in K'o
ruk' ri Pedro,” —kdcha b'a’ ri jun. E K'u ri jun chik
kub'ij: “iRi in kK'ut, in K'o ruk’ ri Cristo!” —kécha
ri jun chik. 13 ;A xa pu lo b'anom ch'dqataq che ri
Cristo? ¢A are lo ri in Pablo ri xinrip cho ri cruz,
xinkdm k'u rumal iwech? jMan je' taj! ¢A xb'an ne
loiqgasna' panub'i'in ri Pablo? jMan je' taj! 14 Xa
maltiox che ri Dios chi man k'o ta jun chiwe nu

b'anom u gasna', xane xaq xuwi ri Crispo, xuquje'
ri Gayo. 15 Xaq je ri', man kuya' taj kub'ij jun
chi xb'an u gasna' pa nu b'i' in. 16 Je', ya kéna'taj
chwe chi xinb'an ki qasna' ri e k'o pa rachoch ri
Estéfanas, man kénataj td k'u chwe we k'o chi na
jun ri xinb'an u gasna'. 17 Man in taqom ta k'u
rumal ri Cristo chub'anik ki qasna' ri winaq, xane
chutzijoxik ri Utzalaj Tzij re ri Evangelio chrij ri
Jesucristo. Man xinkoj ta k'u je'lalaj taq tzij re
nimaq taq etamb'al xa che ki ch'akik ri winaq. Je
ri' rech man kinb'an ta che ru kdmikal ri Cristo chi
mat k'o u patén.

Ruk' ri Cristo kirigtaj ri nimalaj u chuq'ab’ ri
Dios, xuquje'runo'j

18 Ru Loq' Pixab' ri Dios ri katzijox chrij ru
kéamikal ri Cristo, are je' ta ne tzij wa' ri man k'o ta
kipatén chke riwinaqrikdsach na kiwéch. Chqe uj
k'ut ri ga riqom chi ru tob'anik ri Dios, wa' we Tzij
ri'k'orinimalaju chuq'ab’ri Dios ruk' che qa to'ik.
19Kub'ij k'uru Loq' Pixab' ri Dios ri Tz'ib'talik:
Kinsach na u wéch ri ki no’j

riajno‘jab/,
kinwesaj k'u na apan ri ketamb'al
ri winaq ri sib'alaj k'o ketam,
—Kachari'.

20 ;A nim lo u b'anik ri k'o u no'j kdmik? E ri
winaqrixa e okinaq cheretamaxik ronojel u wéch
chomanik, ¢a k'o ne lo ki patén ri'? jMan k'o taj!
E k'o xuquje' ri ketam u chomaxik k'ia u wéch
etamb'al chrij ri k'o cho ruwéchulew. {Man gas
ta k'o u patdn wa'l ;A mat iwetam chi ri Dios u
b'anom chi man Kk'o t u patén ri etamb’al ri xa

ajuwéchulew? jJe', je ri'l 21 Are k'u ri Dios ri k'o
u no'j retam jas ri tajin kub'ano. Xub'ano chi ri
winaq ajuwachulew man kekowin taj qas kdketamaj
uwadchri Are'xaq ruk’ ri ketamb'al. Xuchomaj k'u
ri Dios chi keto' na jachin taq ri kekojon che ri Are'
rumal ri Loq'alaj u Tzij ri kétzijox chke, pune k'u
we tzij ri' je' ta ne u tzij jun winaq ri man k'o ta
retam chke rijule' winaq chik.

22 Ri winaq aj Israel are kdkaj kékil kajmab'al
taq etal ri kdb'an chkiwach. Are k'u ri winaq aj
Grecia xa kakitzukuj nimalaj etamb'al. 23 Ri uj
k'ut are kéqatzijoj ri Cristo ri xripik, xk&dmisax cho
ri cruz. Ri winaq aj Israel xa tzel kékita wa' we
tzij ri'. Ri nik'iaj winaq chik ri man e aj Israel
taj kakib'ij chi we tzij ri' are ru tzij jun ri man
k'o ti retam. 24 Chkiwéch k'u konojel ri e sik'ital
rumal ri Dios, we aj Israel o man e aj Israel taj,
rumal ri Cristo kdq'alajin na ru chuq'ab’ ri Dios,
xuquje' ru no'j ri Dios. 25K'o k'u ri kub'an ri Dios
ri kdkichomaj ri winaq chi xa man k'o t u patén.
Pune je ri', ri kub'an ri Dios nim na u no'j wa'
chuwdéch ri ki no'j winaq. Xuquje' k'o ri kub'an ri
Dios ri kékichomaj ri winaq chi are wa' kik'utuwik
chi xa man k'o t4 ri nimalaj u chuq'ab’ ri Are'.
Pune je' ri ki chomanik ri winag, ri kub'an ri Dios
are nim na u chuq'ab’ wa' chuwéch ri ki chuq'ab’
winaq. 26 Qachalal, rajwaxik b'a' kich'ob'o chi
ri Dios xixusik'jj iX, pune man e k'ia td chiwe ri
k'o iwetamb'al jas ri ketamb'al ri nik'iaj winaq
ajuwichulew, manixk'iatajrik'otaqanikpaiq'ab’,
man ix k'ia td k'utrinimaqib'anik. 27 Xane ri man
k'o td ketamb'al chkiwéach ri winaq, e are kK'u wa'ri
xeucha'ri Dios che resaxik ki k'ixb'al ri k'o ki no'j.

Ri winaq ri keilitajik chi xaq toq'ob’ ki wach, e are
wa' ri Xeucha' ri Dios che resaxik ki k'ixb'al ri K'o
taganik pakiq'ab'. 28Xuquje'rimank'o td kipatan
chkiwdch ri winagq, ri etzelam ki wach, ri man k'o
ta ki b'anik, e are wa' xeucha' ri Dios chusachik ki
waéch ri nimaq ki b'anik cho ruwéchulew. 29Je ri'
rech man Kk'o ta jun kunimarisaj rib' chuwach ri

Dios. 30 Tzare k'u ri Dios u b'anom chiwe chi xa
ix jun chik ruk'ri Cristo Jesus. Ub'anom chirumal

ri Cristo k'o chiri ga no'j, xuquje' chi rumal ri Are'
kéjikomataj ri qanima' chuwéch ri Dios, uj jachom
puq'ab’, gariqgomk'urutob'anik. 31Je b'a'ri', rech
qas je' kelik jas ri kub'ij ru Loq' Pixab' ri Dios ri
Tz'ib'talik: “We k'o jas ri kraj jun kuya u q'ij, are
chuya u q'ij ri Qajaw Jesus,” —Kacha'.

2

Ri kdgqatzijoj are chrij ri Cristo ri xrip cho ri cruz,
Xkdmisax chila’

1 Qachalal, aretagq  xinopan  iwuk'
chuq'alajisaxik ru Loq' Pixab' ri Dios, man xinkoj
ta tzij ri nimaq ki b'anik, man xinkoj ta k'u tzij
re nimaq taq no'j. 2 Aretaq xink'oji iwuk’, man
k'o ta chi jas ri xinchomaj u tzijoxik chiwe, xane
Xaq xuwi xinchomaj ri Jesucristo ri xkdmisax cho
ri cruz. 3 Aretaq xink'oji iwuk' man k'o td nu
chuq'ab’, xane sib'alaj xinxej wib', xinb'irb'itik.
4 Aretaq xixintzijob'ej, xintzijoj ru Loq' Pixab' ri
Dios chiwe, man xinkoj ta tzij ri xaq re ki no'j
winaq che 1 ch'akik, xane xixinch'ak ruk' ru
chuq'ab'’ ri Loq'alaj Espiritu. Are wa' ri xk'utuwik
chiri tzij ri xinb'ij are rech ri Dios. 5Je ri' xinb'ano

rech man kaku'b'i td i K'ux chrij ri ketamb'al ri
winaq, xane chrij ru chuq'ab’ ri Dios.

Waral kdgil wi chi rumal ri Loq'alaj Espiritu K'o
riqetamb'al ri kipe ruk’ ri Dios
6 Pune je ri', kiqaya tijonik ruk' nojib'al chke ri
kojonelab' ri k'o na mas ketam. Are k'u we nojib'al
ri' man ajuwéchulew taj, man are tad k'u ki nojib'al
winaq ri k'o ki taqanik puwi' ruwéchulew, ri xa
tajin kasach ki wich. 7 Are kéqatzijoj ri nojib'al ri
képe ruk' ri Dios, ri k'u'tal chkiwéch ri winaq. Are
wa' ru chomam loq ri Dios tzaretaq madja' kub'an
ruwdchulew, rech ri uj kéqariq ru tob'anik ri man
k'o td u K'isik. Man etamtal t4 k'u wa' nab'e pa ri
ojer taq q'ij. 8 We etamanik ri' man k'o té jun chke
ri k'o ki taqanik cho ruwéchulew ri xkich'ob'o. We
ta xkich'ob'o, mat xkirip ri' cho ri cruz ri Qajaw
Jesus ri sib'alaj nim u q'ij. 2 Are je' ri kub'ij pa ru
Loq' Pixab' ri Dios ri Tz'ib'talik:
RiDios k'o ri u b'anom u b'anik
ri k'olotal rech kéyi'
chke riloq' kakil wiri Are'.
Man Kk'o ta jun ilowinaq wa',
man k'o td jun ri towinaq u tzijol,
man k'o td k'u jun u chomam ri',
—kécha ri'. 10 Ri Dios k'ut xuk'ut wa' chqawéch
uj rumal ri Loq'alaj Espiritu. Je ri', rumal chi
ri Loq'alaj Espiritu kdkowinik Kdretamaj ronojel,
xXuquje' ne rik'o paranima' ri Dios.
11 ;A k'o pu lo jun chkixol ri winaq ri kuch'ob'o
jas ri k'o pa ranima' jun winaq chik? jMan k'o taj!
Xane xuwi ri espiritu rech ri are' retam ronojel

wa'. Je k'u ri', xaq xuwi ri Espiritu rech ri Dios re-
tamrik'oparanima'riDios. 12Riujk'ut man are ta
ga k'amom ri espiritu kech ri winaq ajuwéachulew,
xane are ga k'amom ri Espiritu ri kKpe ruk’ ri Dios,
rech kdgetamaj ronojel ru yo'm ri Dios chge rumal
ri nimalaj u toq'ob’. 13 Ru yo'm ri Dios chqe man
kéqatzijoj td wa' ruk’ ri no'j ajuwdachulew ri xa qa
tijjom qib’ che ruk’ ri ki tzij winaq, xane ruk' ri tzij
ri K'utum chqawdach rumal ri Loq'alaj Espiritu. Je
k'u ri' kaqatzijoj ri qas tzij rech ri Dios chke ri k'o ri
Loq'alaj Espiritu pa kanima'.

14 Ri winaq ri man k'o td ri Loq'alaj Espiritu
pa ranima' man kuk'amowaj ta ru Loq' Pixab' ri
Dios. Che ri are' xa man k'o ta u b'eyal wa' ru-
mal chi man kékowin taj kuch'ob'o. Rajwaxik k'ut
chi k'o ri Loq'alaj Espiritu pa ranima' chuch'ob'ik
wa'. 15 Are k'u ri winaq ri k'o ri Loq'alaj Espiritu
pa ranima' kdkowin chuch'ob'ik ronojel, jachike
ri utz, jachike ri man utz taj. Ri are' k'ut man
k'o t4 jun kdkowin chuch'ob'ik jas ri qas k'o pa
ranima' ri are'. 16 Kub'ij k'u ru Loq' Pixab' ri Dios
ri Tz'ib'talik: “¢Jachin lo etamaninaq ru chomanik
ri Qajaw Dios? ¢Jachin ta k'u lo ri kdkowinik kuya u
no'j ri Are'?” —kécha'. Pune tane jeri, riuj k'oru
chomab'al ri Cristo quk'.

3

Riuj qonojel qachi'l qib’ kigapatdnij ri Dios
! Qachalal, ri in, aretaq xink'oji iwuk’, man
xinkowin taj xixintzijob'ej je' jas ri winaq ri k'o
ri Loq alaj Espiritu pa kanima’, xane XleIltZl] ob'ej
je' ta ne ix winaq ri méja' k1Xk0]0n1k je' ta ne chi

ix ak'alab' ri méja' gqas kich'ob' ri kojonik che ri
Cristo. 2Man xinya té tijonik chiwe ri man kich'ob’
taj, xane xixintijojje'tane chik'aix ak'alab’ rikayi'
ritu' chiwe chuk'exwéchri qas wa, rumal chi je' ta
neixak'alab’'ri man xixkowin ta chutijik ri gas wa.
Mija' k'u ne kixkowin che kémik. 3Je ri', rumal chi
riix arekib'ano xaqjasrikiwajje'taneix winaqri
madja' kixkojonik. We ri ix k'dx kina' aretaq kuriq
utzil jun winaq, aretaq xaq ch'oj kiwaj, kitasala
taqiwib',riixje'tane ix winaqrimadja' kixkojonik.
Je' kib'ano jas ri kdka'n konojel ri winaq ri man
kekojon taj. 4 Aretaq jun kub'ij: “Ri in, in k'o ruk’
ri Pablo,” —kacha'. Ri jun chik kub'ij: “Riin, in k'o
ruk'ri Apolos,” —kéchari'. Areje'ta ne ix winaqri
madja' kekojonik.

> ¢Jas pu lo u b'anik ri Pablo? ¢Jas u b'anik ri
Apolos? Ri uj xaq uj paténil taq re ri Dios, rumal
k'u ri ga tzij ri ix xixkojonik. Chgajujunal ri uj
xXga'no jas ri xuya ri Dios pa ga q'ab’. 6 Ri in
xintik ri jja' pa ri iwanima', ri Apolos xuja'j, are
k'u ri Dios xK'iyisanik. 7 Ri xtikowik rachi'l ri
xja'nik man are ta nim ki b'anik chuwach ri Dios
ri xk'iyisanik. 8 Ri katikow ri ija' xuquje' ri kdja'nik
xaq e junam chuwdch ri Dios. Chkijujunal k'ut
kéyi' na chke rumal ri Dios ri tojb'al re ri kanom
ruk' ri xjach pa ki g'ab'. 9]Je ri', rumal chi ri uj, uj
qgachi'l qib' chupam ri chak chupaténixik ri Dios.
Are k'uriix, ix je' ta ne ulew ri katik u wach rumal
ri Dios.

Xuquje' ri ix, ix junam ruk’ jun ja ri tajin kuyak
ri Dios. 10Ri in, in je'jas jun yakal ja ri gas retam
ru chak. Ri Dios xuya pa nu q'ab’ ri u kojik ru
tak'alib'al ri ja. K'o k'u jun chik ri kulem ri xan



1 CORINTIOS 3:11 ix 1 CORINTIOS 3:19

puwi'. Chkijujunal k'u ri nik'iaj chik rajwaxik chi
gas kdkil na jas u lemik kdka'no. 11 Man k'o ta
chi jun ri kuya' kukoj jun tak'alib'al chik, rumal
chi ri ya kojom rumal ri Dios, tzare ri Jesucristo.
12E k'o k'u winaq ri utz kédka'n na chulemik puwi'
we tak'alib'al ri, je ta ne chi kakikoj q'an puag,
saq puaq, Xuqu]e je'lalaj taq ab'aj. E K'o chi
nik'iaj chik rije' ta ne che’, k'im, xuquje' patz'én ri
kéakikojo. 13 Kuriqa k'u na jun q'ij aretaq kuq'at tzij
ri Cristo, kdq'alajin k'u na jas u wach ri' ri xkilemo
chkijujunal rumal chi ri q'ij ri' kdpe na ruk' q'aq'.
We q'aq' ri' are kiq'alajisan na jas u wéch ri xka'n
chkijujunal. 14We ru chak ri winaq ri xuyak puwi'
ri tak'alib'al man késach td u wach rumal ri q'aq,
kayi' na ri tojb'al re. 15 We k'u ru chak ri winaq
késach u wich rumal ri q'aq’, kutzaq na ri' ronojel
ri xub'ano. Ri are' k'ut kuto' na rib' jas jun winaq
rixajub'iq' man xk'atik, xkowin k'ut xresaj rib' pa
riq'aq'.

16 ;A mat iwetam chi ri ix, ix rachoch ri Dios,
xuquje' chi ri Espiritu rech ri Dios k'o pa ri iwan-
ima'? 17 We k'o jun kusach u wéch ri rachoch ri
Dios, xuquje' ri Dios kusach na u wéch riwinaqri'.
Je ri', rumal chi ri rachoch ri Dios tastal wa' chrij
ronojel u wach etzelal, ix k'u ri' we rachoch ri Dios
ri'.

18 K'o b'a’ jun musub' rib'. We k'o jachin jun ri
kuchomaj chi retam ronojel ri etamanik ri ketam
ri winaq ajuwdchulew, chub'ana che rib' chi man
k'o td retam, rech je ri' qas kak'oji na retamb'al.
19 Ri etamb'al ri xaq ajuwéchulew, man k'o td u
patdn wa' cho ri Dios, kub'ij k'u ru Loq' Pixab'
ri Dios ri Tz'ib'talik: “Ri Dios keuchap na ri k'o

ketamb'al, keuqasaj na chupam ri k'dx pune k'o
ri ki no'j,” —Kkéacha'. 20 Xuquje' kub'ij: “Ri Dios
retam chi man k'o t4 u patén ri ki chomanik ri
k'o ketamb'al,” —Kkécha ri'. 21 Rumal ri' k'o b'a’
jun munimarisaj rib' xa rumal rech jun winagq.
Ronojel k'u ri k'olik are iwech ix: 22 Ri Pablo,
ri Apolos, ri Pedro, ruwdchulew, ri k'aslemal, ri
ké&mikal, r1 q'ij k&mik, ri q'ij ri kepe na, ronojel wa'
areiwech ix. 23Riix k'ut, ixrech ri Cristo. Ri Cristo
k'ut Are rech ri Dios.
4

Ri apostol Pablo kutzijoj ri chak ri kdka'n ri
apostoles
1 Chich'ob'o b'a’ chi ri uj, Xxaq uj paténil taq re ri
Cristo. Yo'm k'u chge ru q'alajisaxik ru chomam
loq ri Dios ri man etamtal td kan nab'e. 2Rajwaxik
k'ut chijachinriyo'mjuneqle'npuq'ab’, chuk'utu
chi jikom ranima'. 3 Are k'u ri in man qas ta kinok
ilwe utz ri kib'ij chwij o man utz taj. Pune kink'am
b'i pa q'atb'al tzij, kdq'at tzij pa nu wi', man kinok
td il chb'il wib'. 4Pune k'u kinna' pa ri wanima' chi
man k'o td etzelal nub'anom, man ruk' ta ri' kinb'jj
chi man k'o td nu mak. Ri Qajaw Jesus k'ut are
kéq'atow na tzij pa nu wi'. > Miq'at b'a’ tzij ix puwi'
jachin jun k'4 méja' k'u kuriq ri q'ij. Chiweyej na
chi képe ri Qajaw Jesus, kdresaj k'u na chi saq ri
k'u'tal pa q'equm. Kuq'alajisaj na ri man etamtal
taj ri k'o pa taq ri kanima' ri winaq. Chkijujunal
k'ut kdyi' na chke ru nimarisaxik ki q'ij rumal ri
Dios xa jas ri taqal chke.
6 Qachalal, kinb'ijj wa' we tzij ri' chiwe rech
kiriq utzil. Xinkoj k'u wib' in, xuquje' ri Apolos

che jun k'utb'al chiwéch. Kinb'ij wa' chiwe rech
kiwetamaj iwe quk' uj chi man kuya' taj kiya u
wi' ri 1 chomanik chrij ru Loq' Pixab' ri Dios ri
Tz'ib'talik, rech man k'o ta jun kunimarisaj rib’
che jun chqe uj, kéretzelaj k'u u wéch ri jun chik.
7 ¢Jachin pu ri kdb'anow utz chawe chkiwéch nik'iaj
winaq chik? ¢Jas ri k'o awuk' ri mat yo'm chawe
rumal ri Dios? We Kk'u are ri Dios ru yo'm wa'
chawe, ¢jas che kanimarisaj awib' je' ta ne ri xaq
a tukiel a riqom wa' ri k'o awuk'?

8 Ri ix kichomaj chi ronojel chik k'o iwuk’, je'
ta ne chi ya ix q'inomab’' chik. Kina' iwib' chi ix
nimaq taq taqganelab' chik. Are k'u ri uj xaq uj
yo'm kan jela’' iwumal. Kwaj ta k'ut chi qas tzij ix
nimagq taq taganelab' rech ri uj xuquje' kujtagan
junam iwuk'. ? Ri in kinchomaj chi ri uj, ri uj
apostoles, ri Dios uj u yo'm kan k'isb'al chke konojel
ri winaq. Je' ta ne uj winaq ri q'atom tzij pa ga wi'
chi kujkdmisaxik. Uj yo'm chi saq che ka'yib'al rech
konojel riwinaqri e k'o cho ruwéchulew, Xxuquje'ri
dngeles kujkilo. 10Ri uj, chkiwédchriwinaq, mank'o
td ga patdn xa rumal ru paténixik ri Cristo. Are k'u
riixkina'chik'onaino'jchqawéachuj, k'ok'uriqas
iwetam chrij ri Cristo. Riujman k'o td ga chuq'ab’,
are k'uriix kib'ano chik'onaichuq'ab’' chqawéch
uj. Ri uj ketzelax qa wach kumal ri winaq, are k'u
riix nim kixil wi. 11 Kamik ri' xaq are tajin kdqariq
numik, kdchaqi'j ga chi', sib'alaj rajwaxik qatz'iaq.
Kujyoq' k'u kumal ri winaq, xaq kujb'inikatik je'
ta ne man k'o td qachoch. 12 Sib'alaj kdqakos qib'
cherichakrirajwaxik kdqa'no. Kujkiyoq' riwinaq,
are k'u ri uj man kdqatzelej td u k'exel ri ki tzij ruk’
yoq'onik, xane ruk’ taq tzij re utzil. Aretaq kdka'n



1 CORINTIOS 4:13 xii 1 CORINTIOS 4:21

k'dx chge xaq kigakuyu. 13 K'dx kech'aw ri winaq
chqij. Are k'u ri uj ruk' utzalaj taq tzij kdqaqgasaj u
wiéch ri koyowal. Kamik xaq are kanom chqe chi
ri yj je' ta ne uj mes, je' ta ne chi ri uj, uj winaq ri
sib'alaj k'ax kujb'antajik, man k'o ta ga patén.

14 Man kintz'ib'aj td wa' we tzij ri' chiwe che
resaxik i k'ixb'al, xane che i pixb'exik, je' ta ne chi
ri ix, ix loq'alaj taq walk'ual. 15 Pune e Kk'o lajuj
mil winaq ri kixkitijoj chrijj ri Cristo, Xa jun ri1i tat
k'olik. In k'ut je' ta ne ri i tat, rumal chi xixkojon
che ri Qajaw Jesus aretaq xintzijoj ri Utzalaj Tzij
re ri Evangelio chiwe. 16 Rumal ri' kixinb'ochi'j chi
kib'an iwe jas ri kinb'an in.

17 Rumal wa' tajin kintaq b'i ri Timoteo iwuk'.
Ri are', rumal ri Qajaw Jesus, je' ta ne loq'alaj
nu k'ojol wa' ri jikom ranima'. Kuna'taj k'u na
chiwe jas ri nu b'anom pa ri nu k'aslemal, in
kojoninaq che ri Cristo. Kuk'ut na chiwéch jas ri
kink'utu jawije' taq kine' wi chkixol ri qachalal
kojonelab'. 18Ek'o k'ujujun chiwe ri ki nimarisam
kib', kdkichomaj k'ut chi man k'o t jumul kinopan
iwuk'. 19 Kinweyej chi kinopan na iwuk' chanim,
we jeri' krajriQajaw Jesus. Kinwilk'u najasriqas
kekowin chub'anik we b'anal taq nimal ri', man
xuwi td k'u kinta ri kakib'ij. 20 Je ri', rumal chi
ru taqganik ri Dios man xaq ta ruk’ tzij kdq'alajinik,
xane ruk' ru chuq'ab’ ri Dios. 21 4Jas k'u kiwaj? ¢A
kiwaj chi yajanik kinb'ana' aretaq kinopanik? ¢0
a kiwaj chi aretaq kinopanik loq' kixinwil wi, ruk’
utzil k'ut kixinch'ab'ej?

S

Waral kdgqil wi jas kdb'an chuq'atik tzij puwi’ jun
kojonel ri kiqaj pa mak

1 Elinaq u tzijol chi k'o jun chiwe ri u b'anom
rixoqil che ru nanab'al. Wa' we xb'anik ri', are je'
jas ri kdka'n ri tz'i' ri xaq kékiriq kib', man k'o ta ki
pixab'. jSib'alaj &was u b'anik wa'! Man kéka'n td ne
ri' chkixol ri nik'iaj winaq chik ri man gas ketam
td u wéch ri Dios. 2 ¢Jas lo wa' chi ri ix kinimarisaj
iwib'? ¢A mat rajwaxik chi xa kixb'isonik? iJe', je
ri'! Rajwaxik b'a’ chi kiwesaj b'i chixol ri achi ri
xb'anow we mak ri'. 3 Pune man in k'o td iwuk'
chwinaqil, k'o k'u ri wanima' iwuk'. Nu q'atom
chi tzij puwi' ri xb'anow ri mak je' ta ne ri in k'o
iwuk' chwinaqil. 4 Aretaq kimulij iwib' pa ru b'i’
ri Qajaw Jesus, pune ta ne man in kK'o td iwuk’
chwinaqil, kdk'oji k'u na ri wanima' iwuk', xuquje’
kék'oji ru chuq'ab’ ri Qajaw Jesucristo. > Ri achi
ri' rajwaxik kdjach pu q'ab’ ri Satands rech késach
u wach ru cuerpo. Je ri' rech ri ranima' kuriq ru
tob'anik ri Dios pa ri q'ij ri kédpe ri Qajaw Jesus.

6 Man utz taj chi kinimarisaj iwib' che ri tajin
kib'ano. ;A mat iwetam ri tzij ri kdb'ixik: “Rijub'iq’
ch'dm kub'an ch'dm che ronojel ri q'or?” —Kkacha'.
7 Chiwesaj b'a' apan ri ojer ch'dm ri Kéretzelaj i
Wiéch, rech ix je' jas ri kaxlan wa ri man Kkéyi' ta
ch'dm ruk’, ri b'anom ruk' k'ak' q'or, ri katijow pa
ri nimaq'ij Pascua™ u b'i'. Qas tzij k'ut je' i b'anik
wa'. Je ri, rumal chi ri Cristo are xkémisax che
sipanik cho ri Dios rumal gech, je' jas ri alaj chij
ri kdkdmisax pa ri nimaq'ij re ri Pascua. 8 Qa'na
b'a' ri nimaq'ij re ri Pascua ruk’ ri gas tzij, xuquje'

* 5:7 “Pascua”: Chawila' ri San Mateo 26:2, nota.

ruk’' jun qanima' ch'ajch'oj, jas ri kaxlan wa ri man
kéyi' td ch'dam ruk'. Méga'n ri qa nimaq'ij ruk' ru
b'anik ronojel u wach mak, ruk’' ru b'anik etzelal.
Junam k'u wa' ruk' ri ojer ch'dm.

9Pa rijun wuj chik ri xintz'ib'aj b'i chiwe xinb'ij
chi mixe' chi kuk' ri nik'iaj winaq ri je' kdka'no jas
ri kdka'n ri tz'1' ri xaq kékiriq kib', man k'o ta ki
pixab'. 10 Man kinb'ij taj chi mat kixch'aw chi chke
riwinaqrije' kdka'n wa'ri e k'o cho ruwachulew, ri
kékitzukuj xaq xuwi ri kech ri e are’, ri elaq'omab/’,
o ri kekiq'jjilaj taq tiox. We ta je ri', rajwaxik ri'
chi kixel b'i cho ruwéchulew. 11 Xane xintz'ib'aj b'i
wa' chiwe rech man kiwachi'laj ta chi ri winaq ri
kékib'ij chie are'gachalal, kdka'n k'u ke jasri kdka'n
ri tz'l' ri xaq kékiriq kib', man k'o t4 ki pixab’, o
kékirayij k'ia u wéch jastaq, o kekiq'ijilaj taq tiox,
o kdkiyak tzijtal, o keq'ab'arik, o kdka'nrielaq'. Jun
ri je' u b'anik wa' man kuya' taj kiwachi'laj, man
kixwi' ta k'u ruk' jun ri kub'ij chi are qachalal,
kub'ank'uwe makri'. 12Riin man kuya' taj kinqg'at
tzij pa ki wi' ri winaq ajuwéchulew. Are ri Dios ri
kéq'atow na tzij pa ki wi'. 13 Are k'u ri ix, rajwaxik
kiq'at tzij pa ki wi' ri qachalal kojonelab'. Rumal
ri' rajwaxik kiwesaj b'irijun b'anal etzelal ri'rik'o
iwuk'.

6

Waral kdgqil wi chi man ya'tal td chqe chi kuje
chkiwdch ri q'atal taq tzij ri man e kojonelab’' taj
aretaq k'o qa ch'oj ruk' jun qachalal

1 Ri ix, aretaq jun chiwe k'o u ch'oj ruk' jun
gachalal chik, ¢jas che kik'am b'i wa' chkiwéch ri
q'atal taq tzij ri man e kojonelab' taj? ¢Jas che man

T

kik'am td b'i wa' chkiwéach ri winaq ri e rech ri
Dios? 2 ;A mat iwetam chi ri winaq ri e rech ri
Dios kakiq'at na tzij pa kiwi' riwinaq ajuwachulew?
We k'u ri ix kiq'at na tzij pa ki wi' ri winaq ri', ¢a
mat taqal chiwe kiq'at tzij pa taq ri ch'oj ri' ri man
nim té ki b'anik? 3 ;A mat iwetam chi kdqaq'at na
tzij uj pa ki wi' ri angeles? We je ri', ;a mat k'u lo
kujkowinik kédqaq'at tzij puwi' ri kdk'ulmataj pa ri
ga k'aslemal waral cho ruwéachulew? iJe', qas tzij!
4We k'o i ch'oj xa chrij ri kdk'ulmataj waral pa ri i
k'aslemal, ¢jas che kixe' chkiwdchriq'atal taq tzij ri
man e jun ti kuk' ri qachalal kojonelab'? 5 Kinb'ij
wa' chiwe rech kixk'ixik. ¢A xa man k'o ta jun
chiwerik'ouno'j chuq'atik tzij pa jun ch'oj chkixol
ri qachalal? 6 We ri qachalal k'o u ch'oj ruk’ jun
gachalal chik, ¢a rajwaxik lo ri' keb'e' chkiwéch ri
q'atal taq tzij ri man e kojonelab’ taj?

7Qas tzij kinb'ij chiwe chi are jun nimalaj tzaqik
wa' chik'ouch'ojrijunruk'rijun chik. ;A mat are
utz na we xaq kikuyu ri k'dx ri kéb'an chiwe? ¢A
mat are utz na we xaq kikuyu we kelaq'ax rijastaq
iwe? 8Riix k'ut man je' td wa' kib'ano. Man kib'an
ta rijikomal, xane xa kiwelaq'aj rijastaq kech taq
ri qas iwachalal, ri kojonelab'.

9 ¢A mat iwetam chi ri winaq ri man jikom té
kanima' man k'o ta ke ri e are' kuk' ri winaq ri
kétaqan ri Dios pa ki wi'? jMisub' iwib'! Ri winaq
rije' kdka'no jas ri kdka'n ri tz'' ri xaq kdkiriq kib',
man k'o td ki pixab', ri winaq ri kekiq'jjilaj taq
tioX, ri winaq ri kdka'n ri nimalaj mak ri dwas u
b'anik ruk’ ri rixoqil o rachajil jun winaq chik, ri
achijab' ri kdka'n ixoq che jun kach achi, 19xuquje’

ri elagq'omab’, ri winaq ri kdkirayij k'ia u wéch
jastaq, ri keq'ab'arik, ri keyoq'onik, ri kdka'n taq
k'dx chub'anik elaq’, man k'o ta ke ri e are' kuk'
ri winaq ri kdtagan ri Dios pa ki wi'. 11 Jujun
chiwe je' i b'anik wa' nab'e, kdmik k'ut ch'ajch'oj
chi ri iwanima’, i jachom chi iwib' pu q'ab’ ri
Dios, b'anom chi jikom che riiwanima' cho ri Dios
rumal ri Qajaw Jesus, xuquje' rumal ri Espiritu
rech ri ga Dios.

Waral kagil wi chiriajchaq'elriqa cuerpo are ri
Dios

12 Kraj ne kub'ij jun: “Jachike ri kwaj kinb'ano,
kuya' kinb'an wa',” —kéacha ne lo. Pune qas tzij,
man ronojel td k'ut kuriq utzil jun rumal. Jun
winaq kuya' kub'ano jachike ri kraj, man ya'tal ta
k'ut chi jun winaq kok che paténil re ri kub'ano.
13 Qas tzij ri kab'ixik chi ri wa are wa' che ri qa
pam, ri qa pam Kk'ut are che ri wa. Késach k'u na
ki wach wa' we kieb' ri' rumal ri Dios. Are k'uriqa
cuerpo man are ta u patan ri u b'anik jas ri kdka'n
ritz'i' ri xaq kékiriq kib', man k'o ta ki pixab’, xane
ri u patén ri gqa cuerpo are u patéanixik ri Qajaw
Jesus. Ri Qajaw Jesus k'ut rajwaxik ri Are' chuto'ik
ri ga cuerpo. 14Jas ri xub'an ri Dios xuk'astajisaj
ri Qajaw Jesus chkixol ri kdminaqib', je' kub'an na
chqe uj, kujuk'astajisaj na uj ruk' ru chuq'ab'.

15 tA mat iwetam chi ri i cuerpo ketob'an
chub'anik tz'aqat che ru cuerpo ri Cristo? ¢A
kik'am lo ch'dqap che ru cuerpo ri Cristo chuko-
jik wa' che u tz'aqatil ru cuerpo jun ixoq ri
keuch'ab'ej achijab'? jMankuya'tdri'l 16 ;A xaman
kich'ob' taj chi jachin ri kuriq rib' ruk' jun ixoq

ri keuch'ab'ej taq achijab’, are jun chi ri' ruk’ ri
ixoq? Kub'ijj k'uru Loq' Pixab'ri Dios ri Tz'ib'talik:
“Ri kieb' xa e jun chik,” —kdcha'. 17 Jachin k'u ri
kub'an xa jun ruk' ri Qajaw Jesus, xa jun chi ri
espiritu ri' ruk'.

18 Chitasa b'a’ iwib' chrij ri mak ri je' u b'anik
jas rikéka'n ri tz'i' ri xaq kékiriq kib', man k'o ta ki
pixab'. Apachike jun mak chik ri kub'an ri winaq
man kub'an ta k'dx ri' che ru cuerpo. Are K'u ri
winaq ri kub'an ri mak je' jas ri kdka'n ri tz'i' ri
xaq kakiriq kib', man k'o ta ki pixab', kub'an ri
dwas ri' chrij ru cuerpo. 19 ;A mat kich'ob'o chi ri
1 cuerpo are rachoch ri Loq'alaj Espiritu ri k'o pa
ri iwanima', ri yo'm chiwe rumal ri Dios, chi ri ix
man iwech td iwib'? 20 Paqal k'u ru loq'ob'em iwe
rumal ri Dios. Rumal ri' rajwaxik chi kiya u q'ij ri
Dios ruk' rii cuerpo xuquje' ruk’ ri espiritu iwech
rumal chi e rech ri Dios wa'.

7

Ri apostol Pablo keupixb'aj ri kojonelab’ chrij ri
k'ulanem
1 Are k'u che we chanim, kinb'jj b'i chiwe ri xita'
loq chwe chupam ri wuj ri xitz'ib'aj loq. Qas tzij
are utz we ri achi man kék'uli taj. 2 Rech k'ut man
kixtzaq ta pa ri mak ri je' u b'anik jas ri kdka'n
ri tz'l' ri xaq Kkéakirig kib', man k'o ta ki pixab’,
rajwaxik chi chkijujunal ri achijab' k'o ri kixo-
qil, xuquje' chkijujunal ri ixoqib' k'o ri kachajil.
3Rajwaxik k'ut chi ri achi kub'an ruk’ ri rixoqil jas
ri rajwaxik u b'anik, xuquje' ri ixoq kub'an ruk’ ri
rachajiljasrirajwaxik ub'anik. 4Man ya'tal td che
riixoqrub'anik xajasrikrajriare'ruk' ru cuerpo,

xanerajwaxik kuchomajri'riya'tal che rirachajil.
Xuquje'riachimanya'tal td cheriare'rub'anik xa
jasrikrajruk’' ru cuerpo, xane rajwaxik kuchomaj
ri' ri ya'tal che ri rixoqil. 5> Miq'atej b'a' i rayib'al
chb'il iwib'. Xuwi we junam kichomaj chi man
kiriq td na iwib' kieb' oxib' q'ijj rumal ru jachik
iwib' chub'anik orar. Te k'u ri' are utz we Kiriq
chiiwib’, mub'an ne ri Satandas chiwe chi kixqaj pa
mak rumal chi man kich'jj td chik ri matkib'ano xa
jas ri kiwaj ix.

6 Kinb'ij we tzij ri' chiwe xa rumal chi ya'talik
kinb'ijj wa'. Man are ta k'u jun taqanik ri kinya
chiwe. 7Kwaj ta ne in chi konojel je' kdka'no jas ri
in. Chkijujunal k'ut k'o wi ri sipam chke rumal ru
toq'ob’ ri Dios. Ri jun, jun wi ri sipam che, ri jun
chik jun chi wiri sipam che ri are'.

8 Kinb'ij chke ri achijab' ri man e k'ulan taj,
xuquje' chke rimalkanib'ixoqib' chiutz we ta mat
kixk'uli'k je'jasriin. 9We k'u man kich'ij té chik ri
mat kib'ano xa jas ri kiwaj ix, are utz na kixk'uli'’k
chuwaéch ri xa kik'is iwib' rumal ri i rayib'al.

10 Are k'u ri e k'ulan chik, kinya we taganik ri'
chke, man xaq ta k'u in ri kinb'inik, xane are ri
Qajaw Jesus. Are chiriixoq mujach kan rirachajil.
11 We k'u ri ixoq kujach kan ri rachajil, mék'uli
chik. Wetamatjeri', are utz na we xa kutzir ruk'ri
rachajil. Jeri' xuquje' riachi mujach kan ririxoqil.

12 Kwaj k'ut kinb'ij jun nu chomanik in chke ri
nik'iaj chik, man are td k'u u taganik ri Qajaw
Jests. We k'o jun qachalal ri k'o rixoqil ri man
kojonel taj, kraj k'u ri ixoq kék'oji ruk’, ri achi ri'
man utz ta ri' we kujach kan ri rixoqil. 13 We k'o

jun ixoq kojonel ri k'o rachajil ri man kojonel taj,
kraj k'u ri achi kék'oji ruk’, ri ixoq ri' man utz ta
ri' we kujach kan ri rachajil. 14Je ri', rumal chi
ri achi ri man kojonel taj jachom chi ri' pu q'ab’
ri Dios rumal chi k'ulan ruk' ri rixoqil kojonel,
xXuquje' ri ixoq ri man kojonel taj jachom chi ri'
pu q'ab’ ri Dios rumal chi k'ulan ruk’ ri rachajil
kojonel. We ta mat je ri' ri iwalk'ual e je' ta ri' jas
ri kalk'ual ri man e kojonelab' taj. Rumal k'u ri'
ri iwalk'ual e jachom ri' pu q'ab' ri Dios. 15 We
k'u ri achi ri man kojonel taj kraj kujach kan ri
rixoqil, o riixoq ri man kojonel taj kraj kujach kan
ri rachajil, chkijacha b'a’ kib'. Ri qachalal achi o
ri qachalal ixoq kuya' kub'ano jachike ri kraj. Ri
Dios k'ut xujusik'ij rech k'o utzil chqaxol. 16 Ri at,
ixoq, ri at k'ulanik, ;a mat awetam at chi awumal
at ri awachajil kuya' kuriq ru tob'anik ri Dios?
Xuquje' ri at, achi, ri at k'ulanik, ¢a mat awetam
chi awumal at ri awixoqil kuya' kuriq ru tob'anik
ri Dios? jJe', je ri'!

17Chijujunal k'utje' chib'ana pariik'aslemal jas
risipam chiwe rumal ri Dios, xuquje'jasriib'anik
aretaq xixsik'ix rumal ri Dios. Are wa' ri taqanik
ri kinya chke konojel ri gachalal kojonelab'. 18 We
k'o jun chiwe ix ri késik'ix rumal ri Dios, ri kojom
retal ri ojer trato che,” je' chkanajoq. We k'o jun
ri kdsik'ix rumal ri Dios ri man kojom té retal ri
ojer trato che, mékoj wa' che. 19 We kojom retal ri
ojer trato che ri gqa cuerpo o man kojom taj, man
are tari'rinim u b'anik, xane are 1a' chi kujniman
chke taq ru taqanik ri Dios. 20 Chijujunal jas ri

* 7:18 “Circuncision”: Chawila' Hechos 7:8, nota.

1 b'anik aretaq xixusik'ij ri Dios, je' chixkanajoq.
21'We at k'o pu q'ab’ jun patrén aretaq xatsik'ixik,
matok il rumal. We k'u kéyi' chawe chi kawesaj
awib' pu q'ab' ri a patrén, chab'ana wa'. 22 Je ri',
rumal chiriwinaqgrik'opuq'ab'jun patron aretaq
xsik'ix rumal ri Dios rech kékojon che, kdmik are
jun winaq ri qas tzoqopital chik, k'o chi pu q'ab’
ri Qajaw Jesus. Xuquje' ri winaq ri man k'o ta pu
g'ab’ jun u patron aretaq xsik'ixik, kdmik chik k'o
chi pu q'ab’ jun patron, are k'u ri Cristo. 23 Paqal
xlog'b'ex iwe rumal ri Dios. Miya b'a' iwib' chi
kixqaj pa ki q'ab’ nik'iaj winaq chik rech ketagan
rieare'piwi' chuk'exwéchriCristo. 24Jeri', gqacha-
lal, chijujunal b'a' jas riib'anik aretaq xixusik'ij ri
Dios, je' chixkanaj wa' chuwdéch ri Are'.

25 Are k'u ri méja' kek'uli'’k, man k'o td jun
taqganik chke ri yo'm chwe rumal ri Qajaw Jesus.
Kwaj k'ut kinb'ijj ri kinchomaj in, in ri' jun winaq
ri kdku'b'i ki kK'ux ri nik'iaj winaq chwij rumal chi
ri Qajaw Jesus xel u k'ux chwe. 26 In kinchomaj
chi utz na chi ri achi xaq je' chkanaj ri' jas ri u
b'anikrumalrechrik'axtaq q'ij ritajin kaqil kdmik.
27We k'o awixoqil, matzukuj u jachik kanoq. We
ta mat k'o awixoqil, matzukuj chi k'ut. 28 We k'u
katk'uli'’k, man mak td wa'. We jun q'apoj ali
kak'uli'k, man mak td k'u ri' ri kub'ano. Are k'u
ri kek'uli'k kékiriq na k'dx pa ri ki k'aslemal cho
ruwdchulew. Riin k'ut kwaj kixinto' rech man kiriq
td wa' we k'dxri'.

29 Qachalal, ri kwaj kinb'ij chiwe are wa': Ri q'ij
ri k'o chqawéch xaq q'atatal q'ij chik. Rumal ri'
ri achijab’ ri e k'ulan chik rajwaxik kédka'no chi je'
ta ne man k'o ta kixoqil rech kekowinik kepaténin

cheriDios. 30Ri keb'isonik, rajwaxik kdka'no chije'
ta ne kekikotik. Ri kekikotik rajwaxik kdka'no chi
je'tanekeb'isonik. Rikeloq'omik rajwaxik kdka'no
chi je' ta ne man qas kech taj ri ki logq'om. 31 Ri
kechakun kuk'rijastaqrech ruwéachulew, rajwaxik
chi man xuwi ta kakichomaj wa' we jastaq ri'. Je
ri’, rumal chi ruwéachulew ri kégilo xa tajin kak'is u
wachwa'.

32 Kwaj k'u in chi man Kk'o ti jas ri kixok wi il.
Ri achi ri man k'ulan taj are kok na il ri' che ru
paténixik ri Qajaw Dios chub'anik jachike ri utz
karilwiri Are'. 33 Are k'uri achi ri k'ulan chik, are
kok na il chke rijastaq rech ruwachulew chub'anik
jachike ri kdqaj chuwdéch ri rixoqil. 34 Xuquje' ri
ixoq ri K'ulan chik ruk' ri man k'ulan taj, man
junam ta ri ki k'aslemal. Ri man k'ulan taj are kok
il chupaténixik ri Qajaw Dios, rumal chi u jachom
rib' pu q'ab’ ri Dios, ru cuerpo xuquje' ri espiritu
rech ri are'. Are k'u ri ixoq ri k'ulanik are kok il
cherijastaq rech ruwéachulew, chub'anik jachike ri
kédqaj chuwaéch ri rachajil.

35 Ronojel wa' kinb'ij chiwe rech utz kixelik.
Man xa ta kinkoj q'ateb'al iwe, xane rech kib'an ri
taqal ub'anik pariik'aslemal, gas kijach k'u iwib’
chupaténixik ri Qajaw Dios.

36 We k'o jun kuchomaj chi man utz taj xaq
Kérijob' ri q'apoj u mia'l, xane chi utz we kak'uli'k,
chub'ana’ jachike ri taqal u b'anik. Man kdmakun
ta ri' we kak'uli'k. 37 We k'o jun chik ri man kuna'
td pa ranima' chi rajwaxik kéak'uli ri u mia'l, kuya'
kub'ano jachike ri kraj. We kuchomaj chi qas utz
chiriq'apojumia’l man kuya ta k'u che k'ulanem,
utz ri' ri kub'ano. 38 Je k'u ri' jachin ri kuya ri

u mia'l che k'ulanem, are utz ri'. Jachin k'u ri
man kuya té ri u mia'l che k'ulanem, are utz na ri
kub'ano.

39 Ri ixoq ri k'ulanik k'o ri' pu q'ab’ ri rachajil
rumal ri pixab' we k'asal na ri are'. We k'u kdkam
ri rachajil, k' te ri' kuya' kdk'uli ruk’ jachin ri kraj
ri are', xaq xuwi k'ut we kojonel ri' che ri Qajaw
Jesus. 40 Sib'alaj utz k'u na re ri ixoq ri' we man
kék'uli ta chik. Are wa' ri kinchomaj in, xuquje' chi
are ri Espiritu rech ri Dios kdyo'w wa' pa wanima'.

8

Ri apostol Pablo katzijon chrij ri wa ri yo'm
chkiwdchri tiox ri xa e b'anom kumal winaq

1 Che we chanim are kintzijon chi chrij ri wa ri
yo'm chkiwéachritiox rixa e b'anom kumal winag.
Are qas tzij k'ut chi qonojel k'o ri getam chrij wa'.
Are k'u ri gqetamb'al kub'ano chi xa kdqganimarisaj
qib', are k'u we kéqaj qib' kédk'oji na u chuq'ab’ ri
ga kojonik. 2We k'o jun winaq kuchomaj chik'o ri
retam, Xa médja' Kdretamaj ri' ri rajwaxik kéretamaj.
3Jachin k'u ri loq' kéril wi ri Dios, etamtal u wéch
ri' rumal ri Dios.

4 Are k'u ri u tijik ri wa ri yo'm chkiwéch ri tiox
ri xa e b'anom kumal winag, kinb'ij chiwe chi jun
tiox man qgas k'o ti u b'anik wa' cho ruwachulew.
Qetam k'ut chi xa jun qas Dios k'olik. 5 Pune ta ne
e k'o jujun ri kab'ix dios chke pa ri kaj xuquje' cho
ruwdachulew, pune ta k'u e K'ia ri dios ri' e k'olik,
xuquje' e k'ia ri k'o taqanik pa ki q'ab'. ¢ Chqe uj
xa jun Dios k'olik, are k'u ri qa Tat. Ri Are', are
xb'anow konojel ri jastaq. Ri uj k'ut, uj k'olik xa
chupaténixik ri Are'. Xuquje' Xa jun gas Qajaw

k'olik, ri Jesucristo. Rumal k'u ri Are' e k'o konojel
rijastaq, xuquje' ne riuj.

7 Man konojel ta k'ut ketam wa'. E k'o jujun
kojonelab' ri nab'e kanoq e naq'atalik kekiq'ijilaj
taq tiox. K'a kakitij k'u ri rikil ri yo'm chkiwéch taq
tiox. Riri' kub'ano chi kékina' pa kanima' chi k'o
dwas ri ka'nom rumal chi méja' k'o u chuq'ab’ ri ki
kojonik. 8 Qas tzij k'ut chi ri kéqatijo man are ta
ri' ri kdb'anow chqe chi utz kujilitaj rumal ri Dios.
We kujwi'k man kub'an t4 chqge chi uj utz na. We
man kujwi' taj, man kub'an ta ri' chge chi man uj
utz taj. 9 Qas chiwila' chi mégaj ne jun gachalal
pa mak rimadja' k'o u chuq'ab’ ru kojonik xa rumal
chi kuya' kib'ano jachike ri kiwaj. 10We ne ri at ri
awetam ronojel wa' ri xinb'ij, katt'uyi chi' ri mesa
pa rachoch jun tiox, kdpe k'u jun qachalal ri méja'
k'o u chuq'ab’ ru kojonik, katril chila’, kuya' kuna'
ri are' pa ranima’ chi utz la' we kutij re ri wa ri
yo'm chkiwéachritioxrixa e b'anom kumal winag.
11Je ri' ri at ri awetam ronojel wa' we ri' kab'ano
chi kdtzaq ri qachalal ri man k'o td u chuq'ab’' ru
kojonik ri xuquje' rumal ri are' xkdm ri Cristo. 12Je
ri', aretaq ri ix kib'ano chi kakiriq k'ax ri qachalal
ri man k'o td u chuq'ab’ ri ki kojonik, pune kakina'
pa kanima' chi tajin kdb'an ri d&was u b'anik, kdka'n
k'u ke ri e are’, are chrij ri Cristo tajin kixmakun
wi. 13 Rumal ri', we ri kintijo kub'ano chi kéqaj
ri wachalal pa mak, are utz na we man k'o ta
jumul kintjj ti'j, rech man kinb'an taj chi katzaq ri
wachalal pa mak.

9

Waral kdgil wi jas riya'tal che jun apOstol

1 Ri in, ya'tal chwe ri kuya' kub'an apachike
kojonel, xuquje' panu q'ab'k'owiritaqal u b'anik
rumal jun apodstol. Ri in wilom u wéch ri Qajaw
Jesus. Ix k'ut ix kojonelab' chik rumal ri chak
ri xinb'an chupaténixik ri Qajaw Jesus. 2 Kraj ne
nik'iaj winaq chik man kékikoj taj chi in apdstol,
jun chke ru taqgo'n ri Cristo. Are K'u ri ix rajwaxik
kich'ob'o chi in apostol, rumal chi ix, ix K'utb'al
re ri nu chak. Rumal k'u wech in xixkojon che ri
Qajaw Jesus.

3 Are wa' ri kinb'ij chkiwéch ri winaq ri tajin
kékiqg'at tzij pa nu wi': 4Ri in gas ya'tal chwe chi
kintijo jachike ri kdyi' chnuwaéch. 5 Ya'tal k'u chwe
in chi kink'am jun qachalal ixoq che wixoqil jas ri
kéka'n ri nik'iaj apOstoles chik, xuquje' taq ru chaq’
ri Qajaw Jesus, xuquje' ri Pedro. 6 ;A kichomaj ix
chi xaq xuwi ri in xuquje' ri Bernabé man ya'tal
taj kdqaya kan ri qa chak chutzijoxik ri Evangelio?
7¢A k'o lo jun soldado ri tzare ri are' kitojowik ri
kutijo? ¢A k'o lo jun winaq kutik uva ri mat kutij
re ri ki wach? ¢A K'o lo jun ajyuq’' ri mat kutij re
ri ki leche ru chij? jMan k'o taj! 8 Michomaj k'ut
chi xaq ki chomanik winaq ri tajin kinb'ij. Xane
are je' kub'ij ru Pixab' ri Moisés. 9 Tz'ib'tal k'u
pa ri Pixab' ri xutz'ib'aj ri qa mam Moisés, kub'ij:
“Makoj chim chutza'm ri wakéx ri tajin kuyaq' ri
triko,” —kacha'. ¢A xa lo e loq' ri wakéax cho ri
Dios chi je' xub'ij wa'? jMan are taj! 10 Xane xa
jun k'utb'al wa' chqawéch uj. Rumal k'u gech uj
xtz'ib'ax ri Pixab' ri', rumal chi ri winaq ri kutajij
ri ulew, xuquje' ri kdyaq'ow ri triko, ya'tal chke

chi ku'l ki k'ux chi kéyi' ke ri q'atoj. 11 We ri uj
xqatik ru Loq' Pixab' ri Dios ri képe chikaj pa taq
ri iwanima’, ;a nim ta k'u lo u b'anik we kédgak'am
uj chiwe ri kajwataj chqe? 12 We e k'o nik'iaj chik
ri kédkik'am ri tzuqub'al ke chiwe, ;a mat ya'tal na
chqe uj chije' kdqa'no? jJe',jeri'!

Pune k'u ya'tal wa' chqe, man je' td ganom
wa', xane xa ga ch'ijom ronojel. Je ri' rech man
kédqaq'atej td u wéch ru tzijoxik ru Loq' Pixab' ri
Dios chrij ri Cristo. 13 Ri ix iwetam chi ri kepaténin
pa ri nimalaj rachoch Dios kakitij ke ri wa ri k'o
chila'. Are la' chi ri kepatdnin cho ri ta'b'al toq'ob’
jawije' ri kéyi' wi ri sipanik kékik'am ke ri kayi'
che sipanik cho ri Dios. 14Je k'u wa' ri taqanik ru
yo'm ri Qajaw Jesus, chi ri kakitzijoj ri Utzalaj Tzij
re ri Evangelio, che wa' we chak ri" kdkesaj wi ri
tzuqub'al kib'. 15Ri in k'ut pune ya'tal chwe, man
k'o ta jas nu to'm chiwe, man nu tz'ib'am ta we
wuj ri’ chiwe rech kichap u ya'ik chwe rirajwaxik,

xane are utz chwe in kinkamik chuwach ri kesax
chwe ri kikotem ri kinna' pa ri wanima' rumal chi

je wa'nu b'anom.

16 Man ya'tal td chwe in kinb'an nimal rumal
chi kintzijoj ri Utzalaj Tzij re ri Evangelio rumal
chi in tagom chutzijoxik wa'. iK'dx k'u we in we
man Kintzijoj ta ri'! 17 Rumal ri', we pa wanima'
kédpe wi chi je' kinb'ano, kdyi' na ri' ri tojb'al we.
We k'u xa in tagom chub'anik wa’, jun eqle'n k'u
ri' ri yo'm pa nu q'ab’' rumal ri Dios. 18 Ri tojb'al
we are la' ri kikotemal ri kinna' pa ri wanima' chi
aretaq kintzijoj ri Utzalaj Tzij re ri Evangelio, man
k'o td K'u rajil kinta' che jachin jun. Are la' chi
man kintoq'ij ta ri ya'tal chwe rumal ru tzijoxik ri

Evangelio.

19Jek'uri',pune mank'ojun patronrikétagan pa
nu wi', nu kojom k'u wib' che ki paténixik konojel,
rech e k'ia ri keinch'ak na rech kekojon na che ri
Cristo. 20Kinb'an che wib' chi in aj Israel aretaq
in k'o chkixol ri winaq aj Israel che ki ch'akik ri e
are'. Pune manin k'o pu q'ab'ri Pixab' ri xutz'ib'aj
ri ga mam Moisés, kinb'an k'ut chi in k'o pu q'ab’
rech keinch'ak ri e k'o pu q'ab' ri Pixab'. 21 Xuquje'
kinb'ano chi man in k'o td pu q'ab' ru Pixab' ri qa
mam Moisés che ki ch'akik ri winaq ri man e k'o
td pu q'ab’ we Pixab' ri'. Pune qgas tzij in kK'o pu
q'ab’ ru Pixab' ri Dios, kinniman k'u che ru Pixab'
ri Cristo. 22 Aretaq in k'o chkixol ri man k'o td u
chuq'ab’ ri ki kojonik, kinb'an che wib' chi man
k'o td u chuq'ab’ ri nu kojonik in che ki ch'akik ri
e are' xuquje'. Je ri' kinb'ano chi in junam kuk’
chkijujunal ri winaq, rech kinkowinik kinb'ano
chijujun chke kékiriqru tob'anik ri Dios. 23Ronojel
wa' kinb'ano rumal ru tzijoxik ri Utzalaj Tzjj re ri
Evangelio, rech kinriq we ri utzil ri kuk'am loq ri
Utzalaj Tzij r1'.

24 Ri ix iwetam chi pa jun etz'enem re
tikow anim, konojel kékitik anim, xa k'u jun ri
kéch'akanik, kuk'am ri tojb'al. Chitika b'a’ anim
ix rech kixch'akanik, kiriq ri tojb'al. 25 Ronojel
ajdeporte kéresaj ronojel ri kuya latz' che, man
kub'an ta k'u xa jas ri kraj ri are'. Ri e are' k'ut
kédka'n wa' chuch'akik jun tojb'al ri xa jun corona
ri b'anom ruk’ u xaq che' ri xa késach u wéch. Are
k'u ri uj kdqakoj ga chuq'ab’ chuch'akik jun tojb'al
ri man kdsach td u wéch. 26 Je k'u ri', ri in man in

je' taj jas jun a]deporte ri xaq kieb' u k'ux kutik
anim. Manin je'tajjas ]un ajdeporterimanretam
taj kach'ojinik, ri man ma'n ta ri u q'ab’. 27 Xane
kinya chi kab'an k'dx che ri nu cuerpo, kinch'ij
k'ut. Xuquje' kintagan puwi' ri nu cuerpo rech ri
in ri nu k'amom ki b'e k'ia winaq, man k' te ta
kilitajik chi man Kk'o té chi nu b'anik, kinesax k'u
apanod.

10

Ri apostol Pablo keupixb'aj ri kojonelab' chi
mekiq'ijilaj taq ri tiox

1Qachalal, kwaj in chi kdna'taj chiwe chi konojel
ri ga mam ojer xek'oji pariumu'jal ri sutz' rixuya
ri Dios, konojel k'ut xeq'ax pa ri “Kidq Mar”. 2Je ri'
konojel xb'an ki qasna' parisutz' xuquje' parimar
chuk'utik chi e jun chik ruk' ri ga mam Moisés.
3Konojel junam xKkitij ke ri wa ri xyi' rumal ri Dios.
4Xuquje' konojel xkitij ke rijoron rixuya ri Dios ri
xel loq pa ri ab'aj ri xyi' pa ri ki b'e rumal ri Dios.
Riab'ajri' are u k'exwéch ri Cristo ri xeachi'lan pa
ri ki b'inem. 5 Pune je ri', e k'ia chke ri winaq ri' ri
man utz ta xeilitaj wi rumal ri Dios, rumal k'u ri'
xekdm kan pa ri juyub’ ri katz'inowik.

6 Ronojel wa' xk'ulmatajik che jun k'utb'al
chqawach uj, rech man kéqarayij ta ri man utz taj
jasrixka'nrie are'. 7Rumal ri' meiq'ijilaj taq tiox
jas ri xka'n jujun chke ri e are’, ri tz'ib'tal pa ru
Loq' Pixab' ri Dios ri kub'ij: “Xeku'b'i ri winagq,
xeqaj che wi'm. Aretaq k'ut xeto'taj che ri wi'm,
xewalijik, xkichaplej k'u u b'anik nimaq'ij,” —
kacha'. 8 Madqa'n k'u qe jas ri kdka'n ri tz'i' ri xaq

kékiriq kib', man Kk'o ta ki pixab'. Je k'u wa' xka'n
jujun chke ri e are'. Xa pa jun q'ijj k'ut xekdm
juwinaq oxib' mil winaq. ° Mdqayak ne royowal
ri Dios jas ri xka'n jujun chke ri e are’, xekam k'ut
rumal chi xetia' kumal ri kumatz. 10 Mib'ij k'dx taq
tzij chrij ri Dios jas ri xka'n jujun chke ri e are’,
xekdmisax K'u rumal ri dngel re ri kdmikal.

11 Ronojel wa' xkik'ulmaj ri gqa mam ojer.
Xtz'ib'ax k'u kan wa' pa ru Loq' Pixab' ri Dios che
jun k'utb'al chqawdch che qa pixb'exik uj ri uj k'o
kamik pa ri k'isb'al taq q'ij. 12 Rumal ri', jachin
ri kuna' pa ranima' chi gas utz u b'anom pa ru
k'aslemal, chrila’ b'a' chi métzaq pa ri mak. 13 Ri
k'axk'ol ri tajin kiriq ix, Xa junam wa' ruk’ ri tajin
kékiriq konojel. Kuya' k'ut kdku'b'i i k'ux chrij ri
Dios chiri Are' man kuya ta chiwe chi kiriq na jun
k'ax ri mat kixkowin chuch'jjik. Xane aretaq képe
rik'dx chiwij, ri Dios kixuto' na rech kixel chupam.
Xa je ri' kixkowin chuch'ijik wa'.

14 Rumal k'u ri', loq'alaj taq gachalal, chitasa
iwib' chrij ru q'jjilaxik taq tiox ri xa e b'anom
kumal winaq. 15 Kintzijon iwuk' ix, ix winaq k'ut
ri kakich'ob'o. Ri ix kixkowinik kichomaj we utz
0 man utz taj ri tajin kinb'ij. 16 Aretaq kéqatij qe
ri k'o chupam ri vaso ri tewchitalik ri kdqayab'ej
maltioxinik che ri Dios, are je' ta ne ru kik'el ri
Cristo ri junam ga wach tajin kdqatijo. Aretaq
kéqgapir ri kaxlan wa, kéaqatij k'u qge, are je' ta ne
ru cuerpo ri Cristo ri junam ga wéch tajin kaqatijo.
17Rumal chi xa jun u b'anik ri kaxlan wa ri k'olik,
gonojel ri uj, pune uj k'ia, xa uj jun cuerpo rumal
chi kégqatij ge ri jun u wach kaxlan wa.

18 Chichomajmpe' ri kika'n ri winaq aj Israel: Ri
kakitij ke ri sipanik ri yo'm cho ri Dios, konojel ri'
junam ki wéch kakitij ke ri sipanik ri yo'm cho ri
Dios. 19 Man kinb'jj té chi ri tiox ri xa e b'anom
kumal winaq k'o ki b'anik, o riti'jrikayi' chkiwéach
ri tiox k'o ta na u b'anik chuwéch apachike u wéch
tij. 20 Ri kinb'ij are la' chi aretaq ri winaq ri
man ketam td u wéch ri Dios kékiya ri ki sipanik
chuwdéch jun tioX, chkiwdch ri itzel taq espiritus
kékiya wi wa', man chuwéch ta k'u ri Dios. Ri in
k'ut man kwaj taj chi ri ix, ix jun kuk' ri itzel taq
espiritus. 21 Man kuya' taj kitij iwe ri k'o chupam ri
vaso ri kub'an xa jun chqe ruk'’ ri Qajaw Jesus, te
k'u ri' kitij iwe ri k'o chupam ri ki vaso ri itzel taq
espiritus. Man kuya' taj kitij iwe ri wa ri kub'an xa
jun chqe ruk' ri Qajaw Jesus, te k'u ri' kitij iwe ri ki
wa ri itzel taq espiritus. 22 ;A are lo xa kiwaj kiyak
royowal ri Qajaw Dios rumal ru q'jjilaxik jun tiox?
¢(AK'oloichuq'ab'ix chuwéchri Are'? jMan k'o taj!

Waral kdgil wi jachike ri ya'talik kub'an ri ko-
jonel

23 Qas tzij ri kab'ixik: “Jachike ri kwaj kinb'ano,
kuya' kinb'ano,” —kecha ri winaq. Man ronojel ta
k'ut kuriq utzil rumal. Jun winaq kuya' kub'ano
jachike ri kraj, man ronojel td k'ut kuya u chuq'ab’
ri qa kojonik. 24 Rajwaxik are kdqatzukuj ri ub'anik
utzil chke nik'iaj chik, man xuwi td ru b'anik utzil
chqe uj chb'il qib'.

25 Ronojel ri kdk'iyix pa ri k'ayib'al kuya' kitijo,
mita' k'u che jachin jun we yo'm chkiwaéch ri tiox
rech man k'o ta jun chiwe kuna' pa ranima' chi
mak ri' ri tajin kub'ano. 26 Je ri', rumal chi ronojel



1 CORINTIOS 10:27 XXX 1 CORINTIOS 11:1

ruwdchulew, xuquje' ronojel ri k'o chuwéch rech ri
Qajaw Dios wa'.

27 We k'u ne k'o jun ri man kojonel taj kub'ij
chiwe chi kixwi' ruk’, kiwaj k'ut kixe'k. Chitija
ronojel ri kuya chiwéch, mita' k'u che we yo'm
chkiwdéch ri tiox rech man k'o td jun chiwe kuna'
pa ri ranima’ chi mak ri' ri tajin kub'ano. 28 We
k'u k'o jachin jun kub'ij chiwe: “Ri ti'j ri' yo'm wa'
chkiwdchritiox,” —kécha', mitijo, rech man kib'an
ta k'ax cherijunrixb'inik, xuquje' rech man k'o ta
jun chiwe kuna' pa ri ranima' chi mak ri' ri tajin
kub'ano. 29 Are tajin kinb'ij ri kuna' jun winaq
chik pa ranima’, man are ta k'u ri kana' at pa ri
awanima'.

Kraj k'u ne k'o jun kub'ij: “¢Jas che kub'ij jun
winaq chik chi k'o ri man kuya' taj kinb'ano xa
rumal rech ri kuna' ri are' pa ranima? 30 We
kinmaltioxij na che ri Dios jachike ri kintijo, ¢jas
che kéb'ixik chitajin kinb'an k'dx rumal rech rikin-
tijo?” —kdacha ne lo. 31Je b'a' ri' jachike ri kib'ano,
we kixwi'k, we Kk'o jas Kitijo, chib'ana ronojel wa'
chunimarisaxik u q'ij ri Dios. 32 Mib'ano chi ket-
zaq nik'iaj chik, we ne e are' ri winaq aj Israel, we
ne e are'nik'iajwinaq chikriman e ajIsrael taj,o e
are'ri qachalal kojonelab' che ri Dios. 33Riin k'ut,
kintij nu chuq'ab’ rech utz kinilitaj kumal konojel
pa ronojel ri kinb'ano. Man xaq xuwi ta kintzukuj
chikib'an utzil chwe in, xane ri u b'anik utzil chke
konojel rech e k'ia chke kdkiriq na ru tob'anik ri
Dios.

11

1 Chib'ana b'a' iwe ri kinb'an in pa ri nu

k'aslemal, je'jasriin kinb'an we ri kub'an ri Cristo.

Ri apostol Pablo keupixb'aj ri ixoqib' chrij ri
q'ijilanik
2 Sib'alaj kinkikot iwuk', qachalal, rumal chi
amagq'el ronojel q'ij kinna'taj chiwe, kitaqej k'u
ri tijonik ri nu k'utum kan chiwéch. 3 Kwaj k'ut
kich'ob'o chi ri Cristo are k'amal u b'e ri achi je'
jas ri kub'an ri qa jolom k'o puwi' ri ga cuerpo. Ri
achi k'ut are k'amal u b'e riixoq, je'jas ri Dios are
k'amalub'eriCristo. #We riachikuch'uqrujolom
aretaq kub'an orar, o aretaq kuq' alajlsa] ri tzij ri
yo'm che rumal ri Dios, xa K'ixb'al ri’ che ri Cristo
ri achiri'. 5 Are k'u we ri ixoq man kuch'uq ta ru
jolom aretaq kub'an orar o aretaq kuq'alajisaj ri
tzij ri yo'm che rumal ri Dios, xa k'ixb'al ri' ri ixoq
ri' che ri jun ri kdtagan puwi'. Xaq junam ri' we
ta kusokaj ru wi'. 6 We ri ixoq man kuch'uq ta ru
jolom, are utz na ri' kuqupij ru wi'. We k'u k'ixb'al
ri' chi ri ixoq kuqupij ru wi' o kusokaj, are utz na
kuch'uq ru jolom. 7 Are k'u ri achi man utz ta ri'
we kuch'uq ru jolom, rumal chi are u wéchb'al ri
Dios xuquje' rumal ri are' kdq'alajinik chi nim u q'jj
ri Dios. Are k'u rumal ri ixoq kéq'alajinik chi nim
u q'ijj ri achi. 8 Aretaq k'ut ri Dios xub'an ri achi,
man xresaj ta ri are' che ri ixoq, xane are ri ixoq
xesax che ri achi. 9 Ri ixoq xb'anik che rachi'l ri
achi, man are ta k'u ri achi xb'anik che rachi'l ri
ixoq. 10 Rumal k'u kech ri dngeles, ri ixoq rajwaxik
kék'oji jun ch'ugb'al u jolom. Etal k'u wa' chi k'o
jun ri kdtagan puwi'. 11 Pa ri qa k'aslemal uj, ri uj
kojonelab' che ri Cristo, ri achi man k'o téd u b'anik
we man K'o té ri ixoq, Xxuquje' ri ixoqg man k'o td u

b'anik we man Kk'o td ri achi. 12 Pune qas tzij chi
ri ixoq xesax che ri achi, xuquje' are qas tzij chiri
achi kil u wach rumal riixoq. Ronojel k'ut petinaq
wa' ruk' ri Dios.

13 Chichomaj b'a’ ix we taqal che ri ixoq chi man
kuch'uq tdrujolom aretaq kub'an orar cho riDios.
14Qetam k'uwa' pa qe wichik'ixb'al che riachi we
nimaq ru wi'. 15 Are k'u ri ixoq sib'alaj kdyi' u q'ij
we nimaqruwi',yomKk'urinimaquwi'cheriare'
rumal ri Dios che ch'ugb'al re ru jolom 16 We k'u
k'o jachin jun kraj kach'opn chrij wa' we tijonik i,
chretamaj chi ri uj, xuquje’ ri qachalal kO]onelab'
che ri Dios, man Kk'o ta chi jun tijjonik chik ri uj
naq'atal wi.

Ri apostol Pablo kub'ij chke ri kojonelab' jachike
riman utz ta u b'anik chupam ri wi'm ri xuk'ut kan
ri Qajaw Jesus

17 Pa we wuj ri' ri kintz'ib'aj chi b'i chiwe, man
kinb'ij taj chi sib'alaj utz i b'anom. Aretaq k'ut
kimulij iwib' man are ta chub'anik utzil chb'il taq
iwib', xane xa k'dx kiriqo. 18 Ri nab'e are wa"
Xb'ix chwe chi aretaq kimulij iwib' che taq ri i
q'ijilanik, xa kitasala taq iwib'. Ri in k'ut kinkoj ne
lo jub'iq’ chi qgas tzij je wa' kib'ano. 19 Qas k'u tzij
ne lo chi rajwaxik kitasala taq iwib' pa taq mulaj
rech keq'alajinik jachin taq ri qas tzij e kojonelab'.
20Ri kéb'antajik rumal ri tasow ib' ri kib'ano, are 1a'
chi aretaq kimulij iwib' che ri i wi'm, man are ta
chik ri wi'm kib'ano ri xuk'ut kan ri Qajaw Jesus.
21 Rumal chi aretaq kixwi'k, chijujunal kixnab'ej
chutijik riiwa. Nik'iaj kekanaj kan pa numik. Are
k'u ri nik'iaj chik kdkiya u wi' k'a keq'ab'ar na pa

ri wi'm. 22 ;A xa lo man k'o tid iwachoch ri kixwi'
wi? Aretaq je' kib'an wa', kiwetzelaj ki wéch ri
gachalal kojonelab' che ri Dios. Xa k'u kiwesaj ki
k'ixb'al ri man Kk'o ta ki wa. ¢Jas ta k'u lo kichomaj
chi kinb'ij na chiwe? ;A utz lo ri' xa kinya i q'ij
rumal ri kib'ano? jMan utz taj!

Riapostol Pablo kdch'aw chrijriwi'mrixuk'ut kan
ri Qajaw Jesus
23 Tzare k'u ri Qajaw Jesus xyo'w wa' we tijonik
chwe ri xinya in chiwe: Chi pariaq'ab'ri' ri xjach
kan ri Qajaw Jesus, xuk'am ri kaxlan wa. 24 Aretaq
xmaltioxitaj rumal, Xupiro, xuya k'u chkiwéch. Te
k'u ri' xub'ij: “Chik'ama iwe, chitija'. Je' ta ne are
nu cuerpo wa'ri kdb'an na k'édx che rech kiriq utzil
rumal. Amaq'el k'ut aretaq kitijo chib'ana wa' che
na'tab'al we,” —xcha'. 25 Xuquje' aretaq xkelej
xuk'am ri vaso, xub'ij: “We vaso ri' are k'utb'al
re ri k'ak' trato ri kéjikib'ax na rumal ri nu kik'el.
Ronojel mul ri kitjj ri k'o chupam ri vaso, chib'ana
wa' che na'tab'al we,” —xcha ri Are'. 26 Je k'u
ri', ronojel mul ri kitij we kaxlan wa ri', xuquje’
ronojel mul ri Kkitij ri k'o pa ri vaso, are ru kdmikal
ri Qajaw Jesus tajin Kitzijoj apanoq k'a képe na ri
Are' jumul chik.

Riapostol Pablo kub'ij rirajwaxik u b'anik aretaq
kdb'an ri wi'm ri xuk'ut kan ri Qajaw Jests
277e k'uri', apachin ri kutij ri kaxlan wa, xuquje'
kutij ri k'o pa ri vaso, we man ch'ajch’'oj ta ri ran-
ima' cho ri Dios, kub'an ri dwas ri' chrij ru cuerpo
ri Qajaw Jesus, xuquje' chrij ru kik'el. 28 Rumal ri'
chijujunal rajwaxik chiwila iwib' jas i b'anom pa
riik'aslemal, xuquje'jas ri k'o pa riiwanima'. Te

k'u ri' kuya' kitij ri kaxlan wa, xuquje' ri k'o pa ri
vaso. 29 We k'o jun kutij ri kaxlan wa xuquje'rik'o
pa ri vaso, man kuchomaj td k'u na chi are je' ta
ne ru cuerpo ri Qajaw Jesus ri kutijo, xuquje' je'
ta ne are u kik'el kutijo, xa kutzukuj ri' chi kéq'at
na tzij puwi' chi kdk'djisax na u wach. 30 Rumal
ri' e K'ia ri yawab'ib' chixol, e Kk'ia k'u ri man k'o
ta ki chuq'ab’, xuquje' e k'o jujun ri ya xekamik.
31'We ta k'u qas kdqgachomaj na jas ri tajin kéga'no,
mat kdq'at na tzij ri' pa qa wi' rumal ri Qajaw Dios.
32 Aretaq k'ut kdq'at tzij pa qa wi' rumal ri Qajaw
Dios, kuk'djisajgqawachri' rech man kdq'at ta tzij pa
ga wi' chi késachisax qa wach junam kuk' ri winaq
ajuwachulew.

33 Rumal ri', gachalal, aretaq kimulij iwib' che
ri wi'm, chiweyej na iwib' rech junam kixwi'k.
34 We k'o jun kdnumik, utz kéwi' loq cho rachoch,
rech man kak'djisax td i wach rumal ri Dios rumal
chi man utz ta ri kib'ano aretaq kimulijj iwib'. Ri
nik'iaj chik ri kwaj chi kéb'anik, k'a te' kinb'an u
b'anik wa' aretaq kinopan iwuk'.

12

Waral kagilwijasri'ri kusipajri Loq'alaj Espiritu
chqge chqajujunal

1Qachalal, k'o ri kwaj chi kiwetamaj chrij taq ri
kuinem ri kusipaj ri Loq'alaj Espiritu chge chqaju-
junal.

2 Ri ix qas iwetam chi aretaq méja' kixkojonik
xaq utz chiwe kixk'am b'i je wa' je ri' kumal taq
ri tiox ri man kech'aw taj ri xa e b'anom kumal
winaq. 3 Rumal ri' kwaj chi kiwetamaj chi man

k'o ta jun ri kuya' kub'ij ri dwas u b'ixik chrij ri
Jesus rumal ru chuq'ab’ ri Loq'alaj Espiritu rech ri
Dios. Xuquje' man k'o té jun ri kuya' kub'ij chi ri
Jesus are ri Qajaw we ta mat rumal ru chuq'ab’ ri
Loq'alaj Espiritu.

4 K'o jalajoj taq kuinem ri kusipaj ri Loq'alaj
Espiritu che jun winaq, xa k'u jun ri Espiritu ri
kédyo'wik. 3 K'o jalajoj taq u wéch paténinik, xa
k'u jun ri Qajaw Jesus ri kéqgapatdnij. 6 Xuquje'
k'o jalajoj u wach ki b'anik taq ri chak, xa k'u
jun ri Dios k'olik. Tzare k'u wa' ri kdyo'w ki
no'j ri winaq chkijujunal chub'anik wa' we chak
ri'. 7 Ri Dios kuya chke ri kojonelab' chkijuju-
nal jas ri kdk'utuwik chi K'o ri Loq'alaj Espiritu pa
kanima'. Yo'm k'u wa' chke rech konojel kéakiriq
utzil. 8 Rumal ri Loq'alaj Espiritu jujun kojonelab'
sipam chke chi kech'aw ruk' no'j, jujun chi k'ut
sipam chke rumal ri Espiritu ri' chi kech'aw ruk’
nimalaj etamb'al. ?Jujun chik sipam chke rumal ri
Loq'alaj Espiritu chi sib'alaj kekojon na, jujun chi
k'ut sipam chke chi kekowinik che ki kunaxik ri
yawab'ib'. 10Jujun chik sipam chke chi kekowinik
kédka'n taq kajmab'al, jujun chik sipam chke chi
kékiq'alajisaj tzij ri yo'm chke rumal ri Dios. Ju-
jun chi k'ut sipam chke chi kekowinik kékich'ob'o
jachike ri Espiritu ri qas rech ri Dios, jachike k'ut
ri man e are' taj. Nik'iaj chik sipam chke chi
kekowinik kech'aw pa jalajoj taq ch'ab'al, nik'iaj
chi k'ut sipam chke chi kekowinik kékiq'alajisaj ri
kéb'ix pari jule' taq ch'ab'al ri'. 11 Ronojel k'u wa'
xa Jun kab'anowik, tzare ri Loq'alaj Espiritu. Are k'u
ri Are' ri k&sipan chke ri kojonelab' chkijujunal ri

jalajoj taq kuinem xa jas ri kraj kuya chke.

Waral kdgil wi chi qonojel ri uj kojonelab’
kdqanuk' ru cuerpo ri Cristo

12 Ri Cristo are je' jas jun cuerpo ri Kk'ia ru
tz'aqatil k'olik. Pune k'u K'ia ru tz'aqatil k'olik,
kékinuk' xa jun cuerpo. 13 Qonojel ri uj, we aj Is-
rael, we man aj Israel taj, we k'o qa patron, we man
k'o td qa patron, aretaq xb'an ga gasna' xqanuk' xa
jun cuerpo rumal ri jun Espiritu. Qonojel k'ut qa
k'amom ge che ri jun Espirituri'.

14 Ri ga cuerpo man xa tid jun u wich, xane
K'ia ru tz'aqatil k'olik. 15 We ta kdkowinik kéch'aw
ri qagan kub'ij: “Ri in man in rech ta ri cuerpo
rumal chi man in q'ab'aj taj,” —ké&cha ta ne. Man
ruk' ta ri' mat rech ri cuerpo. 16 We ta kdkowinik
kéch'aw ri ga xikin kub'ij: “Ri in man in rech té ri
cuerpo rumal chi man in waq'dchaj taj,” —kéacha
ta ne. Man ruk' ta ri' mat rech ri cuerpo. 17 We ta
ronojel ri qa cuerpo are waq'dchaj, ¢jas ta kdga'n ri’
rech kujtatab'enik? We ta ronojel ri ga cuerpo are
xikinaj, ¢jas ta kdqa'n ri' rech kujsiqonik? 18 Ri Dios
k'ut u kojom ru tz'aqatil ri qa cuerpo jawije' chi' ri
xraj xukojwi. 19We taronojelriga cuerpo xajunu
waéch, ¢jastaloriqab'anik ri'? 20 Man xa téd k'u jun
u wach ronojel ri qa cuerpo, xane Kk'ia u tz'aqatil
k'olik. Pune je ri', xa k'u jun ri ga cuerpo.

21 We ta kdkowinik kédch'aw ri qa waq'dch, man
kuya' taj kub'ij che ri qa q'ab": “Man at rajwaxik
td chwe,” —kdcha ne. Xuquje' ri gqa jolom, we
ta kdkowinik kdch'awik, man kuya' taj kub'ij che ri
gagan: “Man ix rajwaxik ta chwe,” —kacha ta ne.
22 Xane ru tz'aqatil ri ga cuerpo ri je' ta ne chi

sib'alaj man k'o ta ki chuq'ab’, e are wa' ri sib'alaj
rajwaxik na chqge. 23 Ru tz'aqatil ri ga cuerpo ri
man qas ta nim keqil wi, are sib'alaj utz kdqga'n na
che ki chajixik. Ru tz'aqatil ri qa cuerpo ri kdqilo
chi man qas téa e je'lik, are sib'alaj loq' na keqil wi
pune kech'uqik. 24 Are k'u ru tz'aqatil ri ga cuerpo
ri e je'lik, man rajwaxik taj kech'uqik. Ri Dios k'ut
je wa' xub'an che ri ga cuerpo, rech ru tz'aqatil
ri qa cuerpo ri man gas td nim keqil wi, are nim
na ki b'anik wa'. 25Je ri' xub'an ri Dios chqge rech
man kutas ta rib' ri qa cuerpo, xane ru tz'aqatil ri
ga cuerpo kechakun junam che ki to'ik kib' ri jun
ruk’ ri jun chik. 26 We jun u tz'aqatil ri ga cuerpo
kuriq k'dx, konojel kékiriq k'dx junam ruk'. We jun
u tz'aqatil ri qa cuerpo nim kil wi, are je' ta ne chi
konojel kekikot ruk'.

27Ix k'u ri' i nuk'um ru cuerpo ri Cristo waral
cho ruwéchulew. Chijujunal ix, ix u tz'aqatil ru
cuerpo ri Are'. 28 Ri Dios k'ut u yo'm keqle'n
jujun chke ri qachalal kojonelab'. Ri nab'e e are'
ri apostoles, ri u kab' k'ut e are' ri kakiq'alajisaj
tzij ri yo'm chke rumal ri Dios. Ri u rox e are'
ri kékiya tijonik, te k'u ri' ri winaq ri kdka'n taq
kajmab'al, te k'uri'ri kekikunaj yawab'ib’, xuquje’
ri gas ketob'an chke nik'iaj chik, ri k'amal taq b'e,
xuquje' ri sipam chke chi kekowinik kech'aw pa
jule'taq ch'ab'al chik. 29 ;A konojel k'ut e ap0stoles?
¢A konojel kékiq'alajisaj tzij ri yo'm chke rumal ri
Dios? ¢A konojel kékiya tijonik? ¢A konojel kdka'n
taq kajmab'al? 30 ;A konojel sipam chke ri kuinem
chi kekunanik? ¢A konojel kech'aw pa jule' taq
ch'ab'al? ¢A konojel kekowin chuq'alajisaxik ru

b'im pa jule' taq ch'ab'al? jMan je' ta ri'! 31 Chikojo
b'a'i chuq'ab’ che ki riqik ri kuinem ri keusipaj ri
Diosriqas e utz na. K'o k'u ri kink'ut in chiwéch ri
nim na u b'anik chuwéch ronojel.

13

Waral kagil wi chi we kdqaj qib" are qas nim u
b'anik wa' cho ri Dios

1 We ta ri in kinkowinik kinch'aw pa ri jalajoj
taq ki ch'ab'al ri winaq cho ruwdchulew, xuquje’
pa ri ki ch'ab'al ri angeles, te k'u ri' man keinwaj
td ri winaqg, in je' jas jun tambor ri Kétanlajik.
In je' jas jun campana ri xa kich'arnajik. 2 We
ta kinq'alajisaj tzij ri yo'm chwe rumal ri Dios,
we ta wetam ronojel ri man etamtal td kumal ri
nik'iaj winaq chik, xuquje' wetam ronojel u wéch
no'j, we ta k'o nimalaj nu kojonik chi kinkowinik
keinslab'isaj taq ri juyub’, te k'u ri' man keinwaj
té ri winag, man qgas k'o td nu b'anik ri'. 3 We ta
kinjach konojel ri jastaq we chke ri meb'a'ib’, we
ta xuquje' kinjach ri nu cuerpo rech képoroxik xa
rumal ri nu kojonik che ri Cristo, te k'u ri' man
keinwaj td ri winaq, man qas k'o td u patan ri'
chwe.

4 Ri winaq ri keraj nik'iaj winaq chik, kuchajij
paciencia, kach'awik, man k'dx ta kuna' chrij jun
winaq chik xa rumal ri jastaq re, man kuna' ta
rib' chi nim u b'anik, man kub'an td k'u nimal.
5Man kub'an té ri' ri man taqal ti u b'anik, ri xa
kuya k'ax chke nik'iaj chik. Man kutzukuj ta xuwi
ri utz che ri are', man xaq ta ruk' jub'iq' kdyaktaj
royowal, man kuk'ol td k'u pa ranima' ri k'dx ri
kéb'an che. $Man kakikot td ri' aretaq kdril ri etzelal

kéb'anik, xane are kakikot ri' ruk' ru b'anik ri qas
tzij. 7 Ronojel u wich k'dx kuch'ijo, kdkojon che ri
Dios, ku'l u k'ux chrij, kuchajij k'u paciencia pa
ronojel.

8 Ri rutzil ganima' chb'il taq gib' man kak'is ta
u wéach. Képe k'u na ri q'ij aretaq man k'o ta chi
jun kuq'alajisaj tzij ri kayi' che rumal ri Dios, man
k'o ta chi jun kdch'aw pa jule' taq ch'ab'al chik,
xuquje' ri etamanik xa kédk'is na u wich wa'. 2 Ri
getam uj xa jub'iq' wa', xuquje' we kaqaq'alajisaj
tzij ri kayi' chqe rumal ri Dios, xa jub'iq' wa' ku-
jkowin chuq'alajisaxik. 10 Aretaq k'ut képe ri q'jj
ri kgetamaj na ronojel, rijub'iq' ri getam uj kdsach
na uwachwa'

11Riin aretaq in ak'al na, je' xinch'awik jas jun
ak'al, je' ri nu chomanik jas jun ak'al, je' xuquje’
nuno'jare no'jrech ak'al. Aretaq k'ut in achi chik,
xinya kan ri' ri kub'an jun ak'al. 12 Je k'u ri' kdmik
ri' je' ta ne ri xaq pa jun espejo tajin kujka'y wi,
xaq jub'iq’' q'alaj, man q'alaj td ronojel chqawéch.
Képe k'u na ri q'ij aretaq qas kagqil na ronojel chi
saq. Kamik ri' xaq jub'iq' wetam, kdpe k'u na ri
q'ij aretaq gas kinwetamaj na ronojel je'jas ri Dios
retamam nu wéich in. 13Je b'a’ ri' ri qa kojonik, ri
ku'lb'al ga k'ux, xuquje' rirutzil qanima' chb'il taq
gib' man k'o ta ki k'isik wa'. Are k'u ri nim na u
b'anik chke we oxib'ri', are ri rutzil qanima'’ chb'il
taq qib'.

14

Waral kdgqil wi jas ri' ri ch'awem pa jule' taq
ch'ab’al chik

1Chikojo b'a'i chuq'ab' rech kiwaj iwib', xuquje’
chirayij chi ri Dios keuya na ri kuinem chiwe ri
keusipaj ri Loq'alaj Espiritu. Are k'u sib'alaj utz na
chi kéya'taj chiwe chi kiq'alajisaj tzij ri yo'm rumal
ri Dios. 2 Ri winaq ri kédch'aw pa jule' taq ch'ab'al
chik, are ruk' ri Dios ri kdch'aw wi, man kuk' ta
ri winaq, rumal chi man k'o td jun kéch'ob'ow ri
kub'ij. Are k'u ri Loq'alaj Espiritu ri' kdyo'w ri tzij
ri kub'ij, ri man etamtal td kumal ri winaq. 3 Are
k'u ri jun ri kuq'alajisaj tzij ri yo'm che rumal ri
Dios, kuk' ri winaq ri' kdch'aw wi. Ri are' kuya
u chuq'ab’ ri ki kojonik, kuwalijisaj ri kanima',
kuku'b'isaj k'ukik'ux. 4Riwinaqrikéch'aw pajule’
taqch'ab’al, xaqu tukiel ri' kuto' rib' pa ru kojonik.
Arek'urijunrikuq'alajisaj tzij rikdyi' cherumal ri
Dios, are kuya u chuq'ab’ ri ki kojonik ri qachalal
kojonelab'.

5> Kwaj ta ne in chi iwonojel sipam chiwe chi
kixkowinik kixch'aw pa jule' taq ch'ab'al. Are k'u
sib'alaj kwaj chi iwonojel kixkowinik kiq'alajisaj
tzij ri kdyi' chiwe rumal ri Dios. Je ri', rumal chi
are nim na u b'anik wa' chuwach ri kidch'aw jun
pa jule' taq ch'ab'al. Are utz k'u na ri' we k'o jun
kéq'alajisan pa qa ch'ab'al ri kub'ij pa jule' ch'ab'al
rech kuya u chuq'ab’ ri ki kojonik ri qachalal
kojonelab'. 6 Rumal ri', qachalal, we kinopan in
iwuk’, te k'u ri' kixinch'ab'ej pa jule' taq ch'ab'al,
¢a k'o lo kupaténij ri' chiwe ri kinb'ij? Man k'o ta
ri'we man kinb'ij td chiwe ri kub'ij ri Dios, we man
kinb'ij t4 jun tzij chiwe ri rajwaxik kiwetamaj. We
man kinq'alajisaj td chiwéch ri tzij ri yo'm chwe
rumal ri Dios, we man kinya jun tijonik chiwe,
man Kk'o td kupaténij wa' chiwe.



1 CORINTIOS 14:7 xli 1 CORINTIOS 14:16

7 Qesajmpe’ ga no'j chkij taq ri gq'ojom ri man
e k'asal taj, we ne are ri su', we ne are jun arpa.
We man k'o u b'eyal ri q'ojom ri kesax chupam,
¢akéch'ob'tajlo ri' jas u wach b'ix? jMan kéch'ob'taj
té ri'! 8 Aretaq koq'sax ri trompeta che ki sik'ixik
ri winaq che ri ch'oj, we man k'o u b'eyal kéb'an
che, ¢a kK'o lo jun winaq ri' kuyak rib' che ri ch'oj?
iMan k'o taj! 9]Je' k'u kdk'ulmataj wa' iwuk' ix. We
man kikoj riiwaq' che ki b'ixik tzij ri kech'ob'tajik,
éa Kach'ob'taj lo ri' ri kib'ij? jMan kach'ob'taj taj!
Xane xaq pa ri kidqiq' ri' késach wi ri i tzij. 19 Cho
ruwdchulew, qas tzij k'ia u wéach ri kech'aw wi ri
winaq, chkijujunal k'ut k'o ri kel kub'ij ri ki tzij.
11'We K'u ri in man kinch'ob' ti ru ch'ab'al jachin
ri tajin katzijon wuk', man junam ta ri qa tinimit
ri' ruk'. Jun wi ri' ru tinimit ri are', Xuquje' jun
wi ri' ri nu tinimit in. 12 Je k'u ri' we ri ix sib'alaj
kel i k'ux che taq ri kuinem ri keusipaj ri Loq'alaj
Espiritu, chikojo b'a" i chuq'ab’ rech kaya'taj chiwe
ri kuinem ri kékiya u chuq'ab’ ri ki kojonik ri
gachalal kojonelab'.

13 Rumal ri' jachin ri kich'aw pajule' taq ch'ab'al
chuta' che ri Dios chi kdyi' ri kuinem che ri
are' chuq'alajisaxik ri kel kub'ij ri tzij. 14 We
ri in kinb'an orar pa jule' ch'ab'al, are ri wan-
ima' ri' kich'aw ruk' ri Dios. Are Kk'u ri tzij ri
tajin kinb'ijj man kuch'ob' td nu jolom. 15 ;jas
k'u ri rajwaxik kinb'ano? Rajwaxik kinb'an orar
ruk' ri wanima' xuquje' kinb'an orar ruk' ri nu
chomab'al. Rajwaxik kinb'ixon ruk' ri wanima'
xuquje' kinb'ixon ruk' ri nu chomab'al. 16 We ri
at tajin kaya u q'ij ri Dios xaq ruk' ri awanima’,

ri jun chik ri man k'o ta retam ri tajin kutatab'ej
man kakowin ta ri' kuya maltioxinik junam awuk’
rumal chi man kuch'ob' td ri kab'ij. 17 Pune
ta ne qas utz tajin kab'an chuya'ik ri maltiox-
inik, are ru kojonik ri jun chik man kuriq ta
chuq'ab'. 18 Kinmaltioxij che ri Dios chi kinkowin
na kinch'aw pa jule' taq ch'ab'al chiwéach ix iwono-
jel. 19 Are k'u chkiwéch ri qachalal kojonelab’, are
utz na chwe kinb'ij kieb' oxib' tzij ri kich'ob'tajik
rech ki tijoxik nik'iaj chik, chuwdach ri kinb'ij lajuj
mil tzij pa jun ch'ab'al ri man kéch'ob'taj taj.

20 Qachalal, mixchomanik je' jas ri kechoman ri

ak'alab’ ri man k'o td ketam. Are k'u chib'ana iwe
jas ri kdka'n ri ak'alab’ ri man ketam taj kdka'n ri

etzelal. Chixchoman k'ut jas riri'jab' chub'anik ri
utzil. 21 Kub'ij k'u pa ru Loq' Pixab' ri Tz'ib'talik:
“Pa jule' taq ch'ab'al keinch'ab'ej na we winaq ri’,
keinkoj k'u na winaq ri man ki winaqil taj che
ki tzijob'exik. Pune k'u je ri' man kékita td wi ri
kinb'ij, kub'ij ri Qajaw Dios,” —kécha'. 22Jek'uri'ri
ch'awem pa jule' taq ch'ab'al are jun k'utb'al chke
ri man e kojonelab' taj, man are ta ri' chke ri ko-
jonelab'. Are k'u ru q'alajisaxik tzij ri yo'm rumal
ri Dios are jun k'utb'al wa' chke ri kojonelab’, man
are ta ri' chke ri man e kojonelab' taj. 23 Aretaq ki
mulim kib' konojel ri qachalal kojonelab’, we k'u
konojel tajin kech'aw pa jule' taq ch'ab'al, keb'ok
k'u b'i jujun ri man k'o t4 ketam, we ne jujun ri
man e kojonelab' taj, ;ca mat kakib'ij na ri e are' chi
xa ix ch'ujarinaq chik? jjJe', je ri'! 24 We k'u konojel
tajin kdkiq'alajisaj tzij ri yo'm chke rumal ri Dios,
aretaq kok b'i jun ri man kojonel taj, we ne jun ri
man k'o td retam, kuch'ob’ rib' ri' chi ajmak, kuna'

ri' pa ranima’' ri mak ru b'anom aretaq kutatab'ej
ri tajin kakib'ij konojel. 25Je ri' ri k'o pa ranima' ri
man ketam ta nik'iaj winaq chik kel na wa' chi saq.
Kéxuki k'u na, kdq'ijilan na che ri Dios, kub'ij k'u na
chi gas tzij k'o ri Dios iwuk'.

Ronojelrikib'ano, chib'ana pa cholajil, utz k'u u
b'anik wa' kib'ano

26 Je k'u ri', qachalal, ri u b'eyal are je wa'"
Aretaq kimulij iwib' e k'o jujun chiwe ri kékib'ixoj
salmos, nik'iaj chik kékiya tijonik, e k'o k'u jujun
kékiq'alajisaj tzij ri yo'm chke rumal ri Dios. Ju-
jun chik kdkiya tzijonem pa jule' ch'ab'al, jujun
chi k'ut kékiq'alajisaj ri b'im pa ri jule' ch'ab'al
ri'. Ronojel b'a’ ri kib'ano, chib'ana wa' chuya'ik
u chuq'ab’ ri ki kojonik ri qachalal kojonelab'.
27 Aretaq kixch'aw pa jule' taq ch'ab'al, ruk’ kieb'
kech'awik, we ne oxib', xaq xuwi ri'. Rajwaxik
k'ut chijujunal kixch'awik, te k'u ri' rajwaxik chi
jun chik kuq'alajisaj ri kib'ij. 28 We k'u man k'o
td jun ri kdkowin chuq'alajisaxik ri tzij ri kib'ij
pa jule' taq ch'ab'al, k'o jas mib'ij pa jule' taq
ch'ab'al chkixol ri ki mulim kib', xane chijujunal
chitzijob'ej iwib', xuquje' chixch'aw ruk' ri Dios.
29 Je ri' xuquje' ri kékiq'alajisaj tzij ri yo'm chke
rumal ri Dios, xa Kieb', we ne oxib' kech'awik,
are k'u ri nik'iaj chik kitatab'ej we utz ri kab'ixik.
30 We k'u k'o jas ri kuq'alajisaj ri Dios chuwéch
jun chik ri t'uyulik, ri jun ri tajin kdch'awik ra-
jwaxik ri' kutdnab'a ch'awem. 31 Je ri' iwonojel
ix ri kiq'alajisaj tzij ri yo'm chiwe rumal ri Dios,
kixkowinik kixch'aw chijujunal rech konojel k'o
kéketamaj xuquje' kawalijisax ri kanima'. 32 Ri

kékiq'alajisaj tzij ri yo'm chke rumal ri Dios ra-
jwaxik chi kenimanik, man kéka'n ti k'u xa jas ri
kékajrie are'. 33]Jeri', rumal chi ri Dios are kub'an
ronojel pa ru cholajil, man xa té kub'an jech' che.

Chitagej u b'anik jas ri kdka'n ri qachalal ko-
jonelab' pa konojel taq ri tinimit. 34 Ri ixoqib’,
mech'aw ri' pa ri q'ijjilanik aretaq kakimulij kib' ri
gachalal kojonelab' rumal chi man ya'tal ta chke.
Rajwaxik kenimanik jas ri kdtagan wi ru Pixab' ri
Dios. 35Ri ixoq we k'o jas kraj kdretamaj, chuta'
wa' che rirachajil cho ja, rumal chi k'ixb'al wa' chi
kéch'aw jun ixoq pari q'ijilanik.

36 Rajwaxik kich'ob'o chi ru Loq' Pixab' ri Dios
man iwuk' ix taj xchaptaj wi u tzijoxik, xuquje’
man xaq xuwi ta ri ix ri i k'amom wa'. 37 We
k'o jun kuchomaj chi kdkowinik kuq'alajisaj tzij ri
yo'm che rumal ri Dios, o kuchomaj chi are ri
Loq'alaj Espiritu ri kdch'aw ruk' pa ranima’, ra-
jwaxik kuch'ob'o chi ri tajin kintz'ib'aj b'ik chiwe
are u taganik ri Qajaw Jesus. 3% We k'u man
kuch'ob' té ri' chi are u taganik ri Qajaw Jesus, utz
la' we man kétatab'ex ta ri kub'ij ri are'.

39 Je k'u ri', qachalal, chikojo i chuq'ab’
chuq'alajisaxik tzij ri yo'm chiwe rumal ri Dios,
meiq'atej k'u ri kech'aw pa jule' taq ch'ab'al chik.
40 Ronojel k'u ri kib'ano, chib'ana wa' pa cholajil,
utz k'u u b'anik kib'ano.

15

Riapostol Pablo kujikib'a u b'ixik chiriCristo qas
tzij xk'astaj chkixol ri kdminaqib'

1 Qachalal, che we chanim are kwaj chi kéna'taj
chiwe ri Utzalaj Tzij re ri Evangelio ri nu tzijom
chiwe. Are k'u wa' ri tzij ri i k'amom pa ri iwan-
ima', ri gqas i tagem u b'anik. 2 Xuquje' rumal we
Tzij ri' ri ix i rigom ru tob'anik ri Dios, we kitaqge;j
u b'anik ri nu tzijom chiwe, we man xaq ta loq' ix
kojoninaq che rumal chi man gas td xich'ob'o.

3 Ri nu yo'm chiwe are ri tijonik ri nim na u
b'anik ri yo'm chwe in. Xink'ut chiwéach chi ri
Cristo xkémisax cho ri cruz rumal rech ri ga mak,
jas ri kub'ij ru Loq' Pixab' ri Dios ri Tz'ib'talik.
4 Xinb'ij chi xmugqtajik, te k'u ri' xk'astaj churox
q'jj chkixol ri kdminaqib', jas ri xuquje' kub'ij ru
Loq' Pixab' ri Dios ri Tz'ib'talik. 5 Xuk'ut k'u rib'
chuwéch ri Pedro, te k'u ri' chkiwéch konojel ri
kab'lajuj apostoles. 6 Te k'u ri' xuk'ut rib' chkiwéch
mas na chkiwéch job' cientos gachalal ri ki mulim
kib'. E k'ia k'u chke wa' e k'asal na kamik, pune
nik'iaj chi k'ut e kdminaq chik. 7 Te k'u ri' xuk'ut
rib' chuwéch ri Jacobo, te k'u ri' chkiwéch konojel
ri apOstoles.

8 K'isb'al re, aretaq u k'utum chi rib' chkiwéch
konojel ri nik'iaj chik, xuk'ut rib' chnuwéch in je'
taneinjunak'alrijun chiwirilik nu wich xb'anik.
9Jeri',rumal chiriin man nim td nub'anik chkixol
ri apostoles, man taqal ta k'ut kab'ix apostol chwe
rumal chi xinb'an k'éx chke ri qachalal kojonelab’
rech ri Dios. 10 Xa k'u rumal ru toq'ob' ri Dios
pa nu wi' je wa' nu b'anik. Man xaq ta k'uloq' u
toq'ob'isam nu wéch ri Dios, xane utz xelik rumal
chi sib'alaj in chakuninaq na chkiwédch konojel.
Man in td k'ut nu tukiel wi xinb'anow ronojel

wa', xane are ri Dios ru toq'ob'isam nu wéch are
k'olinaq wuk'. 11 Man k'o t4 k'u we in che, we
rumal ri nu tzij in ix kojoninaq, we k'u ne rumal
ri ki tzij ri nik'iaj chik. Are wa' ru Loq' Pixab' ri
Dios ri kdqatzijoj, are k'u wa' riix kojoninaq che.

Waral kdgil wi chi kek'astaj na ri kdminaqib'

12We k'u ri kdqatzijoj are 1a' chi ri Cristo xk'astaj
chkixol ri kdminaqib', ¢jas che e k'o jujun chiwe
kékib'ij chi man kek'astaj ti chi ri kiminaqib'? 13 We
k'u man kek'astaj ri kdminaqib', mat b'a' xk'astaj
ri' ri Cristo chkixol ri kdminagib'. 14 We ta k'u mat
xk'astaj ri Cristo chkixol ri kdminagib', mat b'a’
k'o u patén ri' ru Loq' Pixab' ri Dios ri kéqatzijoj,
xuquje' mat k'o u patan ri' chi ix kojoninaq che ri
Cristo. 15 We ta qas tzij je ri', q'alaj ri' chi xaq uj
b'anal taq tzij chrij ri Dios, rumal chi ga b'im chi
ri Dios xuk'astajisaj ri Cristo chkixol ri kdminaqib'.
We man qas tzij chi kek'astaj na ri kéminaqib',
man qas tzij ta ri' chiri Dios xuk'astajisaj ri Cristo
chkixol ri kiminagqib'. 16 We k'u man kek'astaj ti chi
ri kdminaqib', mat k'u xk'astaj ri' ri Cristo chkixol
ri kdminaqib'. 17 We ta k'u mat xk'astaj ri Cristo
chkixol ri kdminaqib', man K'o td u patdn ri' chi
ix kojoninaq. K'a ix sachinaq ri' rumal ri i mak.
18Wetak'ujeri', xuquje' kel kub'ij chirikojonelab’
che ri Cristo ri e kdminaq chik, xuquje' xsach ta
ki wéach ri'. 19 We ta xaq xuwi pa ri ga k'aslemal
cho ruwachulew k'o u patén chi kaku'b'i ga k'ux
chrij ri Cristo, uj ta ri' ri sib'alaj b'isob'al qa wach
chkiwéch konojel ri winag.

20 Kamik k'ut gqetam chi qas tzij xk'astaj ri Cristo
chkixol ri kdminaqib'. Are k'utb'al re wa' chi qas

tzij kek'astaj na ri kiminagib'. 21 Xa k'u rumal jun
winaq xpe ri kdmikal pa ki wi' konojel ri winag, je
ri' xuquje' rumal jun winaq kek'astaj na konojel ri
kdminagib'. 22 Rumal k'u ri Adan konojel ri winaq
kekéamik, je ri' xuquje' konojel ri e rech ri Cristo
kékiriqg na ri qas k'aslemal ri man k'o ta u K'isik.
23 Ronojel k'u wa' kdk'ulmataj na pa ru cholajil:
Nab'e xk'astaj ri Cristo chkixol ri kdminaqib'. Te k'u
ri' ri e rech ri Cristo kek'astaj na aretaq képetik.
24 Aretaq b'antajinaq chi wa', kipe na ru k'isb'al
ronojel. Are chi' ri Cristo kusach na ki wéch ri
k'o ki taqganik, ri q'atal taq tzij, xuquje' ri nik'iaj
taganelab' ajchikaj. Kujach k'u na ronojel u wach
taqanik pu q'ab' ri Dios qa Tat. 25 Tzrajwaxik k'ut
chi kétaqan na ri Cristo, k'a kdyi' na che rumal
ri Dios chi kédch'akanik, qas k'u kataqan pa ki wi'
konojel ri kédka'n ki k'ulel che. 26 Ri K'isb'al k'ulel
ri kdsach na u wich, are ri kimikal. 27 Ronojel k'ut
u jachom ri Dios pu q'ab' ri Cristo rech katagan
puwi'. Aretaq kub'ij ru Loq' Pixab' ri Dios ri
Tz'ib'talik chi ronojel jachom pu q'ab’ ri Cristo,
q'alaj chi man kok ta ri Dios pa kuenta rumal chi
are ri Are' ri xjachow ronojel pu q'ab'. 28 Aretaq
ronojel jachom chi pu q'ab’ ri Cristo rech kitagan
puwi’, tek'uri'ri Are'k'ut, riu K'ojolriDios, kujach
na rib' pu q'ab’ ru Tat ri xjachow ronojel pu q'ab’
ri Are'. Je ri' ri Dios are ri Are' ri kdtagan na puwi'
ronojel ri k'olik.

29 We ta mat k'o ri Kk'astajib'al chkixol ri
ké&minagqib', ¢jas che e k'o jujun ri kdb'an ki qasna’
che ki k'exwéch ri ya e kdminaq chik? ¢Jas che je'
kédka'n wa'? We man kek'astaj ta chi ri kdminaqib',

¢jasupatdnwa' chikab'ankiqasna’ che kik'exwéch
ri kdminaqib'? jMan K'o taj!

30 ;Jas k'u che ri uj ronojel q'ij xa uj k'o cho
ronojel u wéch k'dx? 31 Ri in ronojel q'ij xaq in
k'o cho ri kdmikal. Are qgas tzij ri kinb'ij, qachalal,
pune je ri' nim k'u ri kikotemal ri kinna' pa ri
wanima' iwumal ix rumal chi ix kojoninaq chik
che ri Qajaw Jesucristo. 32 Ri in je wa' ri kinb'ij chi
xintij nu chuq'ab’ kuk' ri winaq aj Efeso. Je' ta ne
kuk' awaj aj pa taq juyub' xinch'ojin wi. ¢Jas k'u
xinch'ak che wa'? We qas tzij chi man kek'astaj ta
chi ri kminaqib', qas tzij ta ri' ri kakib'ij ri winaq:
“Chujwoq, qatija' k'u jachike ri kdqaj rumal chi
chuweq kujkamik,” —kecha ri'".

33 K'o jachin jun winaq mixsubuwik. Je'jas ri
kub'ij ritzij: “Rijunrikerachi'lajriitzel taqwinag,
ketzeletaj na ri utzalaj u no'j kumal,” —kdécha'.
34 Chik'exa rii chomanik, chib'ana k'u ri jikom pa
riik'aslemal, mixmakunik. E k'o k'u jujun chiwe
ri man gas ketam td u wéch ri Dios. Kinb'ij wa'
chiwe rech kixk'ixik.

Waral kdgil wi jas ki b'anik ri kdminaqib' aretaq
kek'astajik
35 We k'u ne k'o jun kuta' chqge, kub'ij: “¢Jas
kéb'antaj na rech ri kdminaqib' kek'astajik? ¢Jas lo
u b'anik ri' ri ki cuerpo?” —kécha ri'. 36 Jachin ri
je' kuta' wa' xa kon ri'. Rumal chi aretaq jun ija’
katikik, ri ijja' ri' rajwaxik kdq'ay ri rij rech katuxik,
kék'iy k'u ri tiko'n. 37 Ri kdmugq kan pa rulew man
are ta ri tiko'n ri k'iyinaq chi loq, xane xa are ri
jja’, we are triko, o we ne are jun u wach ija' chik
jasriixim. 38Ri Dios k'utkub'an na cheriija'ri'jas

ru b'anik ri kraj, chkijujunal k'ut keuk'iyisaj jas ri
kraj kub'an chke. 39 Man konojel té ri cuerpos xaq
junam ki wéch. Xane jun wi ri ki cuerpo ri winagq,
jun wi ri ke ri awaj, jun wi ri ke ri kér, xuquje' jun
chiwirikerichikop ajuwokaj. 49Je ri' xuquje' e k'o
cuerpos ajchikaj, e k'o k'u cuerpos ajuwéchulew.
Jun chi wi ri ki je'lal ri cuerpos ajchikaj, jun chi
wi K'ut ri ki je'lal ri cuerpos ajuwéachulew. 41 Ru
juluwem ri q'ijj man junam ta ruk' ru juluwem
ri ik, Xxuquje' man junam ta ruk’ ri ki juluwem
ri ch'imil. Chkixol ri ch'imil k'ut jalajoj wi ri ki
juluwem ri jun ruk' ri jun chik. 42 Are Kk'u je
wa' kak'ulmataj na aretaq kek'astaj ri kaminaqib'.
Kamugq kan jun cuerpo ri kaq'ayik, kak'astaj k'u na
jun cuerpo ri man kdq'ay ta chik, ri man kdkam taj.
43 Kdmugq kan jun cuerpo ri tzel kilitajik, kék'astaj
k'u na jun cuerpo rije'lik, ri nim na u q'ij. Kdmuq
jun cuerpo ri man gas k'o u chuq'ab’, kdk'astaj k'u
na jun cuerpo ri qas k'o u chuq'ab’. 44 Kamugq
kan jun cuerpo ajuwdchulew, kdk'astaj k'u na jun
cuerpo ajchikaj. We k'o ri' ri cuerpo ajuwéchulew,
xuquje' K'o ri' ri cuerpo ajchikaj.

45 Je' jas ri kub'ij ru Loq' Pixab' ri Dios ri
Tz'ib'talik: “Ri nab'e achi, ri Adan, xb'an che chi
are jun winaq ri k'o u k'aslemal,” —kécha'. Are
k'urik'isb'al Adan are ri Espirituri kuya k'aslemal.
46 Man are ta k'u xpe ri ajchikaj nab'e, xane are
nab'e xpe ri ajuwédchulew. Te k'u ri' xpe chi ri
ajchikaj. 47 Ri nab'e achiri xb'an ruk' ulew are jun
ajuwéchulew. Riukab'achi, ri Qajaw Jesus, parikaj
xpe wi. 48 Ri cuerpos ajuwéchulew, e are je' jas ru
cuerpo ri nab'e winaq ri xb'an ruk' ulew. Are k'u
ri cuerpos ajchikaj e are je' jas ru cuerpo ri Jun ri

xpe chikaj. 49Ri qa b'anik kamik are je' jas ri achi
ri xb'an ruk' ulew, kopan k'u na ri q'ij aretaq je'
kujb'antaj na jas ri Jun ri ajchikaj.

50 Ri kel kub'jj ri tajin kinb'ij chiwe, qachalal,
are la' chi uj ruk’ ri gqa cuerpo ri' ri xa re ti'j, re
b'aq man kuya' taj kujopan chila' chikaj jawije' ri
kétagan wi ri Dios pa qa wi'. Ri xa kdq'ayik man
kuya' taj chi mat k'o u k'isik. 51 Kwaj k'ut chi
kiwetamaj ri man etamtal taj. Man qonojel ta ri
uj kujkdm na, qonojel k'ut kdk'extaj na ri qa b'anik.
52Xa k'u pa jun rat kdk'ulmataj wa', je' jas ri kub'an
jun winaq kuyub'a’ u waq'ach, aretaq kab'an ri
K'isb'al trompeta. Katataj k'u na chi koq'sax ri
trompeta. Te k'u ri' kek'astaj na ri kdminagqib'
rech man kekdam td chik. Are Kk'u ri uj, qonojel
kék'extaj na ri qa b'anik. 33 Rajwaxik k'ut chi we
ga k'aslemal ri' ri xa kdk'is u wéich, are kdk'extaj
wa', kdk'oji k'u na ri qa k'aslemal ri man k'o td u
k'isik. We ga cuerpo ri' ri xa kdkdmik kak'extaj na
wa' rech kék'oji na jun qa cuerpo ri man kdkam taj.
>4 Aretaq we qa k'aslemal ri' ri xa kdk'is u wéach are
k'extajinaq chik, kak'oji k'u ri qa k'aslemal ri man
k'o ta u K'isik. Aretaq we cuerpo ri' ri xa kakémik
k'extajinaq chik rech kak'oji na jun cuerpo ri man
kakam taj, je' kel na wa' jas ri kub'ij ru Loq' Pixab'
ri Dios ri Tz'ib'talik: “jSachinaq u wach ri kdmikal,
tz'agat k'u ri ch'akanik!” —Kkéacha'. 55 “Ri at,
kéamikal, jman ya'tal ta chik chawe ru b'anik k'dx
chqe! Kamikal, kab'ij chi katkowinik katch'akan
pa qa wi', man katch'akan ti k'u na,” —Kkéacha ri'.
56 Ri kdyo'w u chuq'ab’ ri kdmikal chub'anik k'dx
chqe, tzare ri mak. Are k'u ri kdyo'w u chuq'ab’ ri

mak tzare ri ojer Pixab'. 57 Maltiox k'u che ri Dios
chi kuya chge chi kujch'akan na rumal ri Qajaw
Jesucristo.

58 Rumal k'u ri', loq'alaj taq qachalal, chib'ana
jikom che riiwanima’, chijikib'a k'u i k'ux rech ki-
taqej na u paténixik ri Qajaw Jesus amaq'el ronojel
q'jj. Je ri', rumal chi ri ix iwetam chi ri chak ri
kib'an chupaténixik ri Qajaw Jesus, man xaq ta loq’'
kib'an wa'.

16

Waral kdgil wi jas kdb'an chumulixik ri puaq che
kito'ik ri qachalal kojonelab'

! Aretaq kimulij ri puaq che ki to'ik ri qacha-
lal kojonelab', chib'ana ix jas ri xinb'jj chke ri
gachalal kojonelab' ri e k'o pa taq ri tinimit re
Galacia. 2 Pa taq ri nab'e q'ij rech ronojel sem-
ana chijujunal rajwaxik kitas kan jub'iq' che ri
xich'ako. Jampa' ri kixuto' wi ri Dios chutasik are
ri' kik'ol kanoq, rech aretaq kinopan in iwuk' man
rajwaxik taj chi k'o puaq kdmulik. 3 Aretaq in k'o
chi iwuk’, keintaq na b'i pa ]erusalen jachin taq ri

e cha'tal chi iwumal. E are wa' kek'amow na b'i ri
puaq riimulim ruk’ ri wuyj ri kinya b'i pa ki gq'ab'.

4We k'u kdqachomaj chi rajwaxik kine'in, keb'e' na
junam wuk'.

Ri apostol Pablo kuchomaj jas kub'ano aretaq
kopan pari tinimit Corinto
5 Aretaq kinopan iwuk' chila' pa Corinto, ra-
jwaxik chinab'e kinok'ow pa Macedonia. Te kK'u ri'
kinopan iwuk' ix. ¢ We ne kink'oji na kieb' oxib' ik’
iwuk’, we k'u ne kink'oji na chila' ronojel ri saq'ij.

Wejeri'kinb'ano, riix kixkowinik kinito' che rinu
b'inem jawije' ri rajwaxik kine' chi wi na. 7 Man
kwaj td k'ut chi xaq jun rat kinwil i wéch, xane
are kwaj kink'oji na kieb' oxib' ik' iwuk’, we are
wa' kraj ri Dios. 8 Kinkanaj k'u na pa ri tinimit
Efeso k'd kuriga na ri nimaq'ij re Pentecostés.™ 9]e
ri' kinb'an na rumal chi kinwilo chi yo'm chwe
chi kuya' kintzijoj ru Loq' Pixab' ri Dios rech Kk'ia
kekojon na, pune k'u e k'ia xuquje' ri kdka'n ki
K'ulel chwe.

10 We kopan ri Timoteo iwuk', chito' pa ronojel
rech kdakikot na iwuk', man k'o td k'u jas kub'isoj.
Je' chib'ana wa' che rumal chi ri are' kdchakun
chutzijoxik ru Loq' Pixab' ri Dios je' jas ri kinb'an
in. 11 K'o jun chiwe maéretzelaj u wach. Xane
chito' rech kakowinik kutaqej ru b'e ruk’ utzil, rech
kétzelej chi na log wuk' rumal chi ri in weye'm ri
are' junam kuk' ri nik'iaj qachalal chik.

12Ri in sib'alaj xinb'ochi'j ri gachalal Apolos chi
ke' ri are' junam kuk' ri nik'iaj qachalal che rilik
jasib'anom. Riare'k'ut man xraj taj xe' kdmik. Ke'
Kk'unari are' aretaq kdkowinik.

Ri apostol Pablo kuya apan rutzil ki wdch ri ko-
jonelab'

13 Chk'astaj b'a' ri i chomanik, chijikib'a ri
iwanima' rech kitagej ri kojonik chrij ri Cristo.
Mixej k'u iwib', xane chiwila' chi k'o i chuq'ab'.
14 Ronojel ri kib'ano, chib'ana wa' rumal chi kei-
waj konojel.

15 Qachalal, ri ix iwetam chi ri rachalaxik ri
Estéfanas, e are' ri nab'e chke ri winaq chila' pa

* 16:8 “Pentecostés”: Chawila' Hechos 2:1, nota.

Acayarixekojon che riUtzalaj Tzij re ri Evangelio.
Ri e are' k'ut ki jachom kib' che ki paténixik ri
qgachalal kojonelab'. 16 Kwaj k'ut chi ri ix keinimaj
ri winaq ri je' kdka'no jas ri e are', xuquje' chi
keinimaj konojel ri ketob'anik, ri kechakunik jas
ri e are'. 17 Kinkikotik rumal chi xepe ri Estéfanas,
ri Fortunato, xuquje' ri Acaico. Ri e are' xka'no
jachike ri man xixkowin td ix chub'anik rumal
chi man ix k'o td waral. 18 Ri e are' xkiwalijisaj
ri wanima' in xuquje' ri iwanima' ix. Nim b'a’
cheiwilawiriwinaqrieje'jasrie are'.

19Ri qachalal kojonelab' ri e k'o pa taq ri tinimit
re Asia kakiya b'i rutzil i wéch. Ri Aquila ruk’ ri
Priscila, xuquje' ri kojonelab' ri kdkimulij kib' cho
kachoch, kdkiyab'inimalajrutziliwachparub'i'ri
Qajaw Jesus. 20 Konojel ri gachalal kékiya b'i rutzil
1 wéch. Chiya b'a’ rutzil i wéch ix chb'il taq iwib'.
Chitz'umaj iwib' chuwéch ri Dios. Retal k'u wa' chi
gas kiwaj iwib'.

211n wa', ri Pablo, kintz'ib'aj b'i wa' we rutzil i
wachri' ruk' rinu q'ab’ in.

22 Jachin ri man loq' ta karil wi ri Qajaw Jesu-
cristo, chpe ta na k'dx puwi' rumal ri Dios. jChpeta
na la, Qajaw Jesus!

23 Are ta b'a’ ri Qajaw Jesucristo kétoq'ob'isan i
wach. 24Parub'i'ri Qajaw Jesus, kintaq b'i u b'ixik
chiwe chi kixwaj ix nimalaj iwonojel. Amén.

